
ᐄᕙ ᐋᕆᐊᒃ
ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑲᐃᓐᓇᖅᑐᖅ

ᖁᕕᐊᓱᒃᐳᖓ ᓴᖅᑭᕈᓐᓇᕋᒃᑭᑦ 2007-2008-ᒥ ᐊᕐᕌᒍᑕᒫᑦ
ᐅᓂᒃᑳᓕᐊᕆᓯᒪᔪᐃᑦ.  ᑕᒫᓂ ᐅᓂᒃᑳᓕᐅᕐᓇᒥ ᐊᕐᕌᒍᖓᓂ
ᑲᑐᔾᔭᐅᓚᐅᕐᒪᑦ ᒪᕐᕉᓐᓄᒃ ᐅᖃᐅᓯᕐᓄᑦ ᑲᒥᓯᓇᐅᔫᓐᓄᒃ:
ᓯᕗᓪᓕᖅ ᐅᖃᐅᓯᕐᓄᑦ ᑲᒥᓯᓇᐅᓚᐅᖅᓯᒪᔪᖅ ᔮᓂ ᑯᓱᒐᖅ
ᐅᒡᒍᕐᓇᖅᑑᒐᓗᐊᖅ ᓄᖅᑲᕆᐊᖃᓚᐅᕐᒪᑦ ᑎᓰᕝᕙ 2007-
ᖑᑎᓪᓗᒍ; ᐊᒻᒪᓗ ᐅᖃᐅᓯᕐᓄᑦ ᑲᒥᓯᓇᐅᑲᐃᓐᓇᑦᑕᓕᕆᕗᖓ.
ᒥᔅᑕ ᑯᓱᒐᖅ ᐱᒻᒪᕆᐊᓗᒻᒥᒃ ᑲᒪᒋᔭᖃᓚᐅᕐᒪᑦ
ᐃᓚᐅᖃᑕᐅᓪᓗᓂ ᓄᓇᓕᐅᔪᑦ ᖃᐅᔨᒋᐊᕐᕕᐅᓂᖏᓐᓂ
ᐅᖃᐅᓯᓕᕆᓂᕐᒧᑦ ᒪᓕᒐᒃᓴᐅᔫᓐᓄᑦ ᐱᓪᓗᒍ.  ᑕᒪᓐᓇ
ᐱᒻᒪᕆᐊᓘᓚᐅᖅᑐᖅ ᐋᖅᑭᓱᖅᑕᐅᓂᖓᓂ ᒪᓕᒐᒃᓴᑉ
ᒪᓕᒐᙳᓚᐅᖅᑐᓂ ᓄᓇᕗᒻᒥ. 

ᐱᓕᕆᐊᖃᖅᓯᒪᔪᒻᒪᕆᐅᕗᒍᑦ ᓵᙵᑦᑎᑦᑐᒍ ᓄᓇᕗᑉ
ᐅᖃᐅᓯᖏᑕ ᒪᓕᒐᖏᑦ ᐃᓄᐃᑦ ᐅᖃᐅᓯᖏᓐᓂᒃ
ᓴᐳᔾᔭᐅᓂᖏᓐᓄᑦ ᒪᓕᒐᖅ ᐊᒻᒪᓗ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ
ᒪᓕᒐᖓᑦ.  ᓂᕆᐅᓐᓂᖃᑦᑎᐊᖅᑐᖓ ᓴᖅᑭᖅᑕᐅᒍᑎᒃ
ᒪᓕᒐᒃᓴᐅᔫᒃ ᒪᓕᒐᓕᐅᕐᕕᒻᒧᑦ ᐊᒻᒪᓗ ᐱᓗᐊᖅᑐᒥ
ᐊᑐᓕᖅᑎᑕᐅᓂᖏᑦ ᐱᖁᔮᒃ.

ᐅᖃᐅᓯᖏᑦ ᐅᖃᐅᓯᕐᓄᑦ
ᑲᒥᓯᓇᐅᑲᐃᓐᓇᖅᑑᑉ

ᑎᑎᕋᕐᕕᖓ ᐅᖃᐅᓯᓕᕆᓂᕐᒧᑦ ᑲᒥᓴᓇᖓᑦᑕ ᓄᓇᕗᒥ

ᐃᓄᐃᑦ ᐅᖃᐅᓯᖓᑦ
ᐃᓄᐃᑦ ᐅᖃᐅᓯᖓᑦ, ᐱᖃᓯᐅᔾᔨᕗᖅ ᐃᓄᒃᑎᑐᑦ ᐊᒻᒪᓗ
ᐃᓄᐃᓐᓇᖅᑐᓐ, ᐊᒥᓲᓂᖅᐹᓄᑦ ᐃᓄᓐᓄᑦ ᐅᖃᐅᓯᖅ
ᐊᑐᖅᑕᐅᕙᒃᑐᖅ ᓄᓇᕗᒻᒥ.  75-ᐳᓴᓐᑎᖏᑦ ᓄᓇᕗᒻᒥᐅᑦ
ᐃᓄᐃᑦ ᐅᖃᐅᓯᖓᓐᓂᒃ ᐊᑐᖅᑐᑎᒃ ᐅᖃᓲᖑᕗᑦ.  ᐃᓄᐃᑦ
ᐅᖃᐅᓯᖓᑦ ᐱᖃᓯᐅᔾᔨᕗᖅ ᐊᒥᓱᓂᒃ ᐊᔾᔨᒌᙱᑦᑐᓂᒃ
ᐅᖃᕈᓯᕐᓂᒃ.  ᐃᓄᐃᓐᓇᖅᑐᓐ ᐅᖃᕈᓯᐅᕗᖅ ᐅᐊᓕᓂᖓᓐᓂ
ᓄᓇᕗᑉ. 

ᒪᕐᕉᕘᒃ ᑎᑎᕋᐅᓰᒃ ᐊᑐᖅᑕᐅᕙᒃᑑᒃ ᐃᓄᓐᓄᑦ ᓄᓇᕗᒻᒥ:
ᖃᓕᐅᔭᖅᐸᐃᑦ (ᐅᕝᕙᓘᓐᓃᑦ ᖃᓪᓗᓈᑦ ᑎᑎᕋᐅᓯᖓᑦ
ᐊᑐᖅᑕᐅᓪᓗᓂ) ᐊᒻᒪᓗ ᖃᓂᐅᔮᖅᐸᐃᑦ (ᐃᓄᒃᑎᑐᑦ
ᑎᑎᕋᐅᓯᖅ). ᐊᒥᓲᓂᖅᓴᐃᑦ ᐃᓄᒃᑎᑐᑦ ᐅᖃᓲᑦ ᓄᓇᕗᒻᒥ
ᐃᓄᒃᑎᑐᑦ ᑎᑎᕋᐅᓯᖓᓐᓂ ᐊᑐᖅᑐᑎᒃ ᑎᑎᕋᓲᖑᕗᑦ.
ᑎᑎᕋᐅᓯᖅ ᑕᒪᓐᓇ 60-ᓂᒃ ᐃᓗᓕᖃᖅᑐᖅ ᐊᔾᔨᒌᙱᑦᑐᓂᒃ
ᑎᑎᕋᖅᑕᐅᓲᕐᓂᒃ, ᑕᒪᐃᓐᓂᐸᓗᒃᑎᐊᖅ ᐅᖃᖅᑕᐅᒍᓯᐅᔪᑦ
ᐊᑐᓂ ᐊᑕᐅᓯᕐᒧᑦ ᑎᑎᕋᖅᑕᐅᒍᓐᓇᖅᑐᑎᒃ.  ᑕᐃᒪᐃᓐᓂᖓᓄᑦ
ᖃᓕᐅᔮᖅᐸᐃᑎᑐᑦ ᑎᑎᕋᖅᑕᐅᔪᖅ “NU” ᐊᑕᐅᓯᑐᐃᓐᓇᕐᒧᑦ
ᐃᓄᒃᑎᑐᑦ ᑎᑎᕋᐅᓯᕆᔭᐅᕗᖅ “ᓄ”.  ᖃᓕᐅᔮᖅᐸᐃᑦ

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᓄᓇᕗᒻᒥ



ᑎᑎᕋᐅᖅᑕᐅᒍᓯᖃᖅᐳᖅ ᐊᔾᔨᖓᓂᒃ ᖃᓪᓗᓈᑎᑐᑦ
ᐅᐃᕖᑎᑐᓪᓘᓐᓃᑦ.  ᐊᒥᓱᓱᑦ ᐃᓄᐃᑦ ᐃᓄᒃᑎᑐᑦ
ᑎᑎᕋᐅᓯᖓᓂᒃ ᐊᑐᖃᑦᑕᓲᖑᒐᓗᐊᑦ ᖃᐅᔨᒪᒋᕗᑦ
ᐊᑐᕈᓐᓇᖅᑐᑎᒃ ᖃᓕᐅᔮᖅᐸᐃᑎᑐᑦ, ᐱᓗᐊᖅᑐᒥ ᑎᑎᕋᖅᑐᑎᒃ
ᖃᕋᓴᐅᔭᒃᑯᑦ ᐅᕝᕙᓘᓐᓃᑦ ᖃᕋᓴᐅᔭᑎᒍᑦ ᐱᓕᕆᐊᖃᖅᑐᑎᒃ.
ᓄᓇᕗᑦ ᒐᕙᒪᒃᑯᖏᑕ ᖃᕋᓴᐅᔭᖏᑦ ᑕᒪᒃᑮᓐᓂᒃ ᐃᓄᒃᑎᑐᑦ
ᑎᑎᕋᐅᓯᖓᓂᒃ ᐊᒻᒪᓗ ᖃᓕᐅᔮᖅᐸᐃᑎᑐᑦ ᑎᑎᕋᕈᑎᒃᓴᐅᓲᑦ.
ᐃᓄᐃᓐᓇᖅᑐᓐ ᐅᖃᐅᓯᓖᑦ ᐊᑐᐃᓐᓇᓲᖑᕗᑦ
ᖃᓕᐅᔮᖅᐸᐃᑎᑐᑦ ᑎᑎᕋᐅᓯᕐᒥᒃ. 

ᐅᐃᕖᑎᑐᑦ
ᓄᓇᕗᑉ ᐊᖓᔪᖅᑳᖃᕐᕕᖓᑦ, ᐃᖃᓗᐃᑦ, ᐃᓄᖃᐅᕐᒪᑦ ᐊᒥᓱᓄᑦ
ᐱᕈᖅᐸᓪᓕᐊᔪᓄᑦ ᐅᐃᕖᑎᑑᓲᕐᓄᑦ.  ᐅᐃᕖᑎᑐᑦ ᐅᖃᓲᑦ
ᐱᔨᑦᑎᖅᑕᐅᓲᖑᔪᑦ ᐅᐃᕖᑎᑐᑦ ᐃᓕᓐᓂᐊᕐᕕᓂ, ᐸᐃᕆᕕᓐᓂ,
ᓄᓇᓕᓐᓂ ᓈᓚᐅᑎᖃᕐᕕᓂ, ᐊᒻᒪᓗ ᐃᓕᖅᑯᓯᖃᕐᕕᖓᓂ
ᖃᓄᐃᓕᐅᕈᓘᔭᕐᕕᐅᕙᒃᑐᓂ ᐱᓇᓱᐊᕈᓯᑕᒫᑦ ᐊᕐᕌᒍᒥ. 

ᖃᓪᓗᓈᑎᑐᑦ
ᖃᓪᓗᓈᑎᑑᖅᓲᑦ ᖃᐅᔨᔭᒃᓴᒻᒪᕆᐅᕗᑦ ᓄᓇᕗᒻᒥ.
ᐊᖏᓂᖅᓴᓂ ᓄᓇᓕᐅᔪᓂ, ᖃᓪᓗᓈᑎᑑᖅᐸᒃᑭᕗᑦᑕᐅᖅ
ᐃᓄᒃᑎᑑᓲᖑᔪᑦ ᐊᔾᔨᖏᑎᑐᑦ, ᐱᓗᐊᖅᑐᑦ ᖃᓪᓗᓈᑦ.
ᓄᓇᕗᒻᒥ, ᐊᒥᓱᒻᒪᕆᐅᒻᒪᑕ ᐊᑕᐅᓯᕐᒥ ᐅᖃᕈᓐᓇᖅᑐᑦ ᐃᓄᐃᑦ
ᐅᖃᐅᓯᖓᓐᓂ ᐊᒻᒪᓗ ᐅᖃᐅᓯᑐᖃᕆᓪᓗᓂᐅᒃ ᐃᓄᒃᑎᑐᑦ,
ᐊᒥᓱᑦ ᐃᓄᐃᑦ ᖃᓪᓗᓇᐅᔭᕈᓐᓇᑦᑎᐊᕐᓂᖅᓴᐅᖔᖅᐸᓕᖅᑐᑦ
ᐃᓄᒃᑎᑑᙱᓐᓂᖅᓴᐅᕙᒃᑐᑎᒃ.  ᖃᓪᓗᓈᑎᑐᑦ ᐅᖃᐅᓯᖅ
ᐊᑐᖅᑕᐅᖔᕐᓂᐅᓴᑐᐃᓐᓇᖅᐳᖅ ᒐᕙᒪᒃᑯᓐᓂ ᐊᒻᒪᓗ ᓴᓇᕕᓂ.
ᐱᓇᓱᐊᖅᑕᕗᖓᓐᓂ 1999-ᖑᑎᓪᓗᒍ, ᓄᓇᕗᑦ ᒐᕙᒪᒃᑯᖏᑦ
ᐱᓕᕆᐊᖃᕐᓂᐊᕐᓂᕋᖅᑐᒥᓂᐅᓚᐅᖅᓯᒪᕗᑦ
ᐃᓕᓐᓂᐊᖅᑎᑦᑎᓗᑎᒃ ᓱᕈᓯᕐᓂ ᐃᓕᓐᓂᐊᕐᕕᑦᑎᓐᓂ ᒪᕐᕉᓐᓂᒃ
ᐅᖃᐅᓯᖃᑦᑎᐊᕈᓐᓇᕐᓗᑎᒃ ᓴᙱᔫᓗᑎᒃ ᑕᒪᒃᑮᒃ
ᐅᖃᕈᓯᕆᔪᓐᓇᖅᑕᖏᑦ.  ᑕᒪᓐᓇ ᖃᓄᖅᑑᕈᑎᐅᔪᖅ ᐊᓯᐊᓂᒃ
ᐱᓇᓱᐊᖅᑕᕘᒦᑦᑐᒥᒃ ᑎᑭᑦᑎᓇᓱᐊᕐᓂᐊᓕᕆᕗᑦ:  ᐃᓄᐃᑦ
ᐅᖃᐅᓯᖓᑦ ᐊᑐᖅᑕᐅᖔᖃᑦᑕᓕᕐᓗᓂ ᐃᖅᑲᓇᐃᔭᕐᕕᓂ
ᒐᕙᒪᒃᑯᓐᓂ 2020 ᐊᓂᒍᓚᐅᖅᑎᓐᓇᒍ. 

ᑎᑎᕋᕐᕕᖓ ᐅᖃᐅᓯᓕᕆᓂᕐᒧᑦ ᑲᒥᓴᓇᖓᑦᑕ ᓄᓇᕗᒥ

ᐅᖃᐅᓯᕐᓄᑦ ᑲᒥᓯᓇᖓᑦ ᐃᓛᒃᑰᖓᕗᖅ ᒪᓕᒐᓕᐅᕐᕕᒻᒧᑦ
ᐱᓕᕆᔨᐅᓪᓗᓂ, ᑎᒃᑯᐊᖅᑕᐅᓯᒪᓪᓗᓂ ᓄᓇᕗᑉ
ᓂᕈᐊᖅᑕᐅᓯᒪᔪᖏᓐᓄᑦ ᑎᓴᒪᓄᑦ ᐊᕐᕌᒍᓄᑦ. ᐅᖃᐅᓯᕐᓄᑦ
ᑲᒥᓯᓇ ᐊᒥᓱᓂᒃ ᑲᒪᒋᔭᖃᕆᐊᖃᖅᐸᑉᐳᖅ, ᓇᓗᓇᐃ -
ᔭᖅᓯᒪᓪᓗᑎᒃ ᐊᑐᖅᑕᐅᕙᒃᑐᒥ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ
ᒪᓕᒐᖓᓐᓂ, ᓄᓇᑦᓯᐊᕐᒦᙶᖓᔪᖅ ᐃᓕᓴᕆᔭᐅᓯᒪᔪᑦ
ᐅᖃᐅᓯᖏᑕ ᒪᓕᒐᖏᑦ ᐊᒻᒪᓗ ᐅᑯᓂᖓ
ᑲᒪᒋᔭᖃᕆᐊᖃᖅᐸᑦᑐᓂ: 

1. ᐅᐊᑦᑎᕙᓪᓗᓂ 
ᐅᖃᐅᓯᕐᓄᑦ ᑲᒥᓯᓇ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐅᐊᑦᑎᕙᒃᐳᑦ
ᓄᓇᕗᑦ ᒐᕙᒪᒃᑯᖏᑕ ᐱᕙᓪᓕᐊᓂᖓᓂᒃ ᑲᒪᒋᔭᕆᐊᓕᒻᒥᓂᒃ
ᐱᓕᕆᐊᖃᕋᓗᐊᕐᒪᖔᑕ ᓄᓇᕗᑉ ᐃᓕᓴᕆᔭᐅᓯᒪᔪᑦ
ᐅᖃᐅᓯᖏᓐᓂ ᐅᑯᓂᖓ ᒪᓕᒋᐊᖃᖅᑐᑎᒃ ᒪᓕᒐᖅᑎᒍᑦ: 
• ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖓᑦ
• ᐱᓇᓱᐊᖅᑕᕗᑦ (ᕿᖓᐅᒻᒦᑦᑎᓪᓗᒋᑦ ᒪᓕᒐᓕᐅᖅᑏᑦ

ᐱᓇᓱᐊᖅᑕᐅᓂᐊᕐᓂᕋᖅᑕᐅᓯᒪᔪᐃᑦ), ᓄᓇᕗᑦ
ᒐᕙᒪᒃᑯᖏᓐᓂ ᐃᒪᐃᒋᐊᖃᖅᑎᑦᑎᓪᓗᑎᒃ
i. ᐃᓄᒃᑎᑐᑦ ᐊᑐᖅᑕᐅᖃᑦᑕᕐᓗᓂ ᐃᖅᑲᓇᐃᔭᕐᕕᒋᔭᓂ
ii. ᑲᔪᖏᖅᓴᐃᓗᑎᒃ ᒪᕐᕉᓐᓂᒃ ᐅᖃᐅᓰᓐᓂᒃ
ᐊᑐᖃᑦᑕᖁᔨᓗᑎᒃ

iii. ᐃᖅᑲᒋᔭᖃᕐᓗᓂ ᑭᙴᒪᔭᖏᓐᓂᒃ ᐊᒻᒪᓗ
ᐱᔪᓐᓇᑎᖏᓐᓂᒃ ᐅᐃᕖᑎᑑᓲᑦ

• ᓄᓇᕗᑖᕐᓂᕐᒧᑦ ᐊᖏᕈᑎᐅᔪᖅ, ᓄᓇᕗᑦ ᒐᕙᒪᒃᑯᖏᓐᓂ
ᐱᔭᕆᐊᖃᖅᑎᑦᑎᓪᓗᓂ ᐊᒥᓱᓂᒃ ᐃᓄᓐᓂᒃ
ᐃᖅᑲᓇᐃᔭᖅᑎᑖᕐᓗᓂ ᐊᔾᔨᖃᖅᑐᓂ ᑕᒪᐃᓐᓄᑦ
ᐃᓄᖏᓐᓄᑦ ᓄᓇᕗᒻᒥ. 
i. ᐱᓕᕆᐊᕆᔭᐅᓇᓱᐊᕈᑎᒋᔭᖓᑦ ᐃᓚᒋᓪᓗᓂᐅᒃ 
ᐃᓄᐃᑦ ᐃᖅᑲᓇᐃᔭᖅᑎᑖᖅᑎᑕᐅᙱᓗᐊᖃᑦᑕᕐᓂᖏᑦ.
ᐋᔩᕋᖃᑎᖃᖅᑎᓪᓗᒋᑦ ᒐᕙᒪᑐᖃᒃᑯᓐᓂ
ᐊᑐᓕᖅᑎᑕᐅᓂᖓᓄᑦ ᓄᓇᑖᕐᓂᕐᒧᑦ, ᓄᓇᕗᑦ
ᒐᕙᒪᒃᑯᖏᑦ ᓇᓗᓇᐃᖅᓯᓯᒪᕗᑦ ᖃᓪᓗᓈᑎᑐᑦ
ᐊᑐᖅᑕᐅᖃᑦᑕᕐᓂᖅ ᐃᖅᑲᓇᐃᔭᕐᕕᓂ ᐊᕝᕕᐊᕈᑕᐅᒻᒪᑦ
ᐊᒥᓲᓂᖅᓴᓄᑦ ᓄᓇᕗᒻᒥᐅᑕᕐᓄᑦ ᐃᓄᒃᑎᑑᓲᖑᔪᓄᑦ
ᐃᓄᒃᑎᑑᖃᑦᑕᖅᑐᑐᖃᕐᓄᑦ.  

• ᑲᓇᑕᒥ ᐱᖁᔭᕐᔪᐊᖅ ᐊᒻᒪᓗ ᐃᓱᒪᖅᓱᕈᓐᓇᐅᑏᑦ,
ᖃᓪᓗᓈᑎᑑᓲᑦ ᐅᐃᕖᑎᑐᓪᓗ ᓄᓇᕗᒻᒥᐅᑕᐃᑦ
ᐱᔪᓐᓇᐅᑎᖃᖅᑎᑕᐅᔪᑦ ᕿᑐᕐᖓᖏᑦ
ᐃᓕᓐᓂᐊᖅᑎᑕᐅᔪᓐᓇᕐᓗᑎᒃ ᐅᖃᐅᓯᖏᑦ ᒪᓕᓪᓗᒋᑦ. 

2. ᐅᖃᐅᔾᔨᒋᐊᖅᑎᐅᓪᓗᓂ
ᐱᓕᕆᐊᒃᓴᕆᔭᖓᑦ ᐅᖃᐅᓯᕐᓄᑦ ᑲᒥᓯᓇᑉ

ᐊᓪᓚᕝᕕᖓᑦ ᐅᖃᐅᓯᕐᓄᑦ ᑲᒥᓯᓇᑉ ᐱᓕᕆᕝᕕᑑᕗᖅ ᓄᓇᕗᒻᒥ
ᐱᓕᕆᐊᒃᓴᖃᑐᐃᓐᓇᕐᓂᐊᕐᓗᓂ ᐅᖃᐅᓯᕐᓄᑦ ᐱᔾᔪᑎᐅᔪᓂᒃ.
ᓄᓇᓕᓐᓂ ᐱᓕᕆᖃᑎᖃᐃᓐᓇᕐᓂᖏᑎᒍᑦ ᐊᒻᒪᓗ
ᑎᒍᒥᐊᖅᑎᐅᖃᑕᐅᔪᓂᑦ ᓄᓇᕗᒻᒥ, ᖃᐅᔨᓴᕐᓂᒃᑯᑦ, ᐊᒻᒪᓗ
ᐊᑐᐊᒐᓕᕆᓂᒃᑯᑦ, ᐱᓕᕆᕝᕕᐅᔪᖅ ᑐᓂᓯᔪᓐᓇᕐᒪᑦ
ᒪᓕᒐᓕᐅᖅᑎᐅᖃᑕᐅᔪᓂᒃ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓄᑦ
ᐊᑐᖁᓯᒪᔭᖏᓐᓂᒃ ᖃᓄᐃᓕᐅᕈᑎᒃᓴᐅᑦᑎᐊᓛᖑᒍᓐᓇ -
ᕋᔭᕐᒪᖔᑦ ᑭᓱᑦ ᐅᖃᐅᓯᕐᒧᑦ ᐱᔾᔪᑎᒋᔭᐅᔪᑦ ᓄᓇᕗᒻᒧᑦ. 

3. ᐅᖃᐅᓯᖅ ᓴᖅᑭᔮᖅᑎᑕᐅᒋᐊᕐᔫᒥᓂᖅ
ᐅᖃᐅᓯᕐᓄᑦ ᑲᒥᓯᓇ ᐱᒻᒪᕆᐅᔪᒥᒃ ᐱᓕᕆᐊᒃᓴᖃᕐᒪᑦ
ᐅᖃᐅᓯᕐᒧᑦ ᐱᔾᔪᑎᐅᔪᓂᒃ ᐃᓄᓐᓄᑦ ᑭᒃᑯᑐᐃᓐᓇᕐᓄᑦ
ᖃᐅᔨᒪᔭᐅᒃᑲᖅᑎᑦᑎᕙᒃᑐᓂ ᐊᒻᒪᓗ ᐃᓚᐅᖃᑕᐅᓪᓗᓂ
ᐅᖃᐅᓰᑦ ᓴᖅᑭᔮᖅᑎᑕᐅᒋᐊᕋᓱᐊᖅᑎᓪᓗᒋᑦ ᓄᓇᕗᒻᒥ.
ᐅᖃᐅᓯᕐᓄᑦ ᑲᒥᓯᓇ ᐱᓕᕆᐊᒃᓴᒥᓂᑦ ᑖᒃᑯᓂᖓ
ᑲᒪᒋᔭᖃᖅᐸᑦᑐᖅ ᐃᒪᐃᓕᐅᖅᑐᓂ: 
• ᖃᐅᔨᒋᐊᕐᕕᖃᖅᑐᓂ ᓄᓇᓕᐅᔪᓂᒃ ᐅᖃᐅᓰᑦ

ᐱᔾᔪᑎᒋᔭᖏᓐᓂ ᐊᒻᒪᓗ ᑲᔪᖏᖅᓴᖅᑐᓂᒋᑦ
ᐃᓕᒃᑲᓐᓂᖁᔨᓪᓗᓂ ᐊᒻᒪᓗ ᐊᑐᖃᑦᑕᖁᔨᓪᓗᓂ
ᐃᓕᓴᕆᔭᐅᓯᒪᔪᓂᒃ ᐅᖃᐅᓯᕐᓂᑦ: ᐃᓄᐃᑦ ᐅᖃᐅᓯᖓᓂᑦ,
ᐅᐃᕖᑎᑐᑦ ᐊᒻᒪᓗ ᖃᓪᓗᓈᑎᑐᑦ

• ᐃᓚᐅᖃᑕᐅᕙᒃᑐᓂ ᖃᓄᐃᓕᐅᕈᑕᐅᔪᓂᒃ ᐅᖃᐅᓯᕐᒧᑦ
ᐱᔾᔪᑎᓕᓐᓂᒃ.

• ᐃᓚᐅᖃᑕᐅᕙᒃᑐᓂ ᐋᖅᑭᓱᖅᑕᐅᕙᓪᓕᐊᓂᖓᓂᒃ
ᐊᕐᕌᒍᑕᒫᑦ ᐋᖅᑭᒃᑕᐅᓲᑦ ᓴᖅᑭᑕᐅᓪᓗᓂ ᐅᖃᐅᓯᕐᒧᑦ
ᖁᕕᐊᓲᑎᖃᕐᓂᖅ (ᐃᓄᐃᑦ ᐅᖃᐅᓯᖓᑦ
ᐃᓕᓴᕆᔭᐅᓯᒪᓂᖓᓄᑦ ᐱᓇᓱᐊᕈᓯᖅ)

ᐱᓕᕆᐊᒃᓴᓖᑦ ᐊᒻᒪᓗ ᑲᒪᒋᔭᐅᔭᕆᐊᓖᑦ



• ᐋᖅᑭᐅᒪᑎᑦᑎᓪᓗᓂ ᐃᑭᐊᖅᑭᕕᒻᒥᒃ ᑐᑭᓯᒋᐊᕈᑎᓂᒃ
ᐃᓕᐅᖅᑲᐃᓪᓗᓂ ᓄᓇᕗᑉ ᐅᖃᐅᓯᖏᑦ ᒥᒃᓵᓅᖓᔪᓂᒃ,
ᐅᖃᐅᓰᑦ ᒪᓕᒐᕐᒦᓐᓂᖏᓐᓂ ᐊᒻᒪᓗ ᐱᓕᕆᐊᒃᓴᖏᑦ
ᐊᓪᓚᕝᕕᖓᓂ

• ᐊᐱᖅᓱᖅᑕᐅᕙᒃᑐᓂ ᐱᕙᓪᓕᐊᔪᓕᕆᔨᐅᔪᓄᑦ
• ᑲᒪᒋᔭᖃᖅᐸᑦᑐᓂ ᑲᑎᒪᕕᔾᔪᐊᕐᓂᒃᑯᑦ ᐊᔾᔨᒌᙱᑦᑐᓂᒃ

ᐅᖃᐅᓯᕐᓄᑦ ᐱᔾᔪᑎᓂᒃ ᑲᑎᒪᔾᔪᑎᖃᖅᑐᓂᒃ

ᓄᓇᕗᑦ ᒐᕙᒪᖓᑦ ᐱᓕᕆᐊᖃᕐᓂᐊᕐᓂᕋᖅᓯᒪᒻᒪᑦ ᐃᓄᐃᑦ
ᐅᖃᐅᓯᖓᓂᒃ ᐊᑐᖃᑦᑕᓛᖅᑐᑎᒃ ᐃᖅᑲᓇᐃᔭᕐᕕᖏᓐᓂ
ᐃᑉᐱᒍᓱᑦᑎᐊᖅᓯᓐᓈᕐᓗᓂ ᐱᔪᓐᓇᐅᑎᖏᓐᓂ ᓄᓇᕗᒻᒥ
ᖃᓪᓗᓈᑎᑑᓲᖑᔪᓂᒃ ᐊᒻᒪᓗ ᐅᐃᕖᑎᑑᓲᖑᔪᓂᒃ.
ᐅᖃᐅᓯᕐᓄᑦ ᑲᒥᓯᓇ ᐅᐊᑦᑎᕗᖅ ᒐᕙᒪᒃᑯᑦ ᐱᕙᓪᓕᐊᓂᖓᓂᒃ
ᐊᒻᒪᓗ ᐊᑐᓕᖁᔨᕙᑦᑐᓂ ᑖᒃᑯᐊ ᑎᑭᑕᐅᓇᓱᐊᖅᑐᑦ
ᐱᓕᕆᐊᕆᔭᐅᕙᓪᓕᐊᒍᓐᓇᕐᒪᖔᑕ. 

4. ᐱᓕᕆᐊᕆᔭᕆᐊᓕᖓᑦ ᐃᓛᒃᑰᖅᑐᖅ
ᐅᓐᓂᕐᓗᕝᕕᒃᓴᖅ 

ᐅᖃᐅᓯᕐᓄᑦ ᑲᒥᓯᓇ ᐱᓲᖑᕗᖅ, ᖃᐅᔨᓴᖅᑐᓂ ᐊᒻᒪᓗ
ᐅᓂᒃᑳᓕᐅᖅᑐᓂ ᐅᓐᓂᕐᓗᒍᑕᒥᓂᐅᔪᓂᒃ ᐃᓄᓐᓂᑦ
ᑭᒃᑯᑐᐃᓐᓇᕐᓄᑦ ᐱᔾᔪᑎᖃᖅᑐᑎᒃ ᓯᖁᒥᑕᒥᓂᐅᔪᓂᒃ
ᐅᖃᐅᓯᕐᒧᑦ ᒪᓕᒐᕐᓂ ᑕᐃᑲᓃᑦᑐᓂᒃ ᐃᓕᓴᕆᔭᐅᓯᒪᔪᑦ
ᐅᖃᐅᓰᑦ ᒪᓕᒐᖓᑦ.  ᐅᑯᓂᖓ ᒪᓕᒐᕐᓃᑦᑐᓂᑦ: 
• ᐱᔪᓐᓇᐅᑎᒋᔭᐅᔪᑦ ᐊᑐᕐᓗᑎᒃ ᓇᓕᐊᑐᐃᓐᓇᐃᑦ

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᓄᓇᕗᑉ ᐃᖅᑲᖅᑐᐃᕕᖏᓐᓂ.
• ᐱᔪᓐᓇᐅᑎᖃᕐᓂᖏᑦ ᐅᖃᖃᑎᖃᕐᓗᑎᒃ ᐊᒻᒪᓗ

ᐱᔨᑦᑎᖅᑕᐅᕙᓪᓗᑎᒃ ᑕᒪᐃᓐᓂ ᐊᖓᔪᖅᑳᖃᕐᕕᖏᓐᓂ
ᓄᓇᕗᑉ ᒐᕙᒪᒃᑯᖏᑕ ᐱᓕᕆᕝᕕᖏᓐᓂ ᐊᒻᒪᓗ
ᑲᑐᔾᔨᖃᑎᒌᓂ ᖃᓪᓗᓈᑎᑐᑦ ᐅᐃᕖᑎᑐᓪᓗ. 

• ᐱᔪᓐᓇᐅᑎᓕᓐᓂ ᐅᖃᖃᑎᒋᔭᐅᕙᓪᓗᑎᒃ ᐊᒻᒪᓗ
ᐱᔨᑦᑎᖅᑕᐅᕙᓪᓗᑎᒃ ᓇᓕᐊᓐᓂᑐᐃᓐᓇᖅ ᐊᕕᑦᑐᖅᓯᒪᔪᓂ
ᐅᕝᕙᓘᓐᓃᑦ ᓄᓇᓕᓐᓂ ᐊᓪᓚᕝᕕᖓᓄᑦ ᓄᓇᕗᑦ
ᒐᕙᒪᒃᑯᖏᑕ ᐃᓄᒃᑎᑐᑦ.

• ᐱᔪᓐᓇᐅᑎᒋᔭᐅᔪᑦ ᐊᑐᕈᓐᓇᕐᓗᑎᒃ ᓇᓕᐊᓐᓂᑐᐃᓐᓇᖅ
ᐃᓕᓴᕆᔭᐅᓯᒪᔪᒥᒃ ᐅᖃᐅᓯᕐᒥ ᒪᓕᒐᓕᐅᕐᕕᒻᒥ. 

ᑭᓇᑐᐃᓐᓇᖅ ᐃᓄᒃ ᐃᓱᒪᒍᓂ ᐅᖃᐅᓯᕐᒧᑦ ᒪᓕᒐᖅᑎᒎᖓᔪᖅ
ᓇᓕᐊᓐᓂᑐᐃᓐᓇᖅ ᓄᓇᕗᑉ ᒪᓕᒐᖓᓂ
ᓯᖁᒥᑕᒥᓂᐅᓱᒋᒍᓂᐅᒃ, ᐱᒋᐊᕈᓐᓇᖅᑐᖅ ᐅᓐᓂᕐᓗᒍᑎᖃᕐᓗᓂ
ᐅᖃᐅᓯᕐᓄᑦ ᑲᒥᓯᓇᖓᓄᑦ.  ᐊᓪᓚᕝᕕᖓᑦ ᐅᖃᐅᓯᕐᓄᑦ
ᑲᒥᓯᓇᑉ ᖃᐅᔨᓴᕋᔭᖅᑐᖅ ᐅᓐᓂᕐᓗᒍᑎᒥᓂᕐᓂᒃ, ᐊᒻᒪᓗ
ᐊᑐᓕᖁᔨᒍᓐᓇᖅᑐᓂ ᒪᓕᒐᓕᐅᕐᕕᒃᑯᓐᓂ
ᖃᓄᐃᓕᐅᕈᑕᐅᔪᒃᓴᐅᒻᒪᖔᑦ ᐋᖅᑭᑦᑕᐅᖁᓗᒍ. 

ᐃᑲᔪᖅᑕᐅᔪᓐᓇᖁᓪᓗᑕ ᐱᓕᕆᐊᕆᔭᕆᐊᓕᕗᑦ ᑲᒪᒋᑦᑎ -
ᐊᕐᓗᒋᑦ ᐅᖃᐅᔾᔨᒋᐊᖅᑎᐅᓗᑕ ᒐᕙᒪᒃᑯᓐᓄᑦ ᐅᖃᐅᓰᑦ
ᒥᒃᓵᓄᑦ, ᑐᙵᕕᖃᒻᒪᕆᒃᑲᑦᑕ ᐃᓄᓐᓂᒃ ᑭᒃᑯᑐᐃᓐᓇᕐᓂᒃ
ᐅᖃᐅᓯᒃᓴᖏᓐᓂᒃ.  ᑲᔪᖏᖅᓴᖅᑎᐊᖅᐸᕗᑦ ᐃᓄᐃᑦ
ᐊᓪᓚᕝᕕᑦᑎᓐᓄᑦ ᐅᖃᐅᔾᔨᖃᑦᑕᖁᓪᓗᒋᑦ ᐃᓱᒫᓗᒍᑎᒥᓂᒃ
ᐅᕙᓘᓐᓃᑦ ᐃᓱᒪᒋᔭᒥᓂᑦ ᓄᓇᕗᑉ ᐃᓕᓴᕆᔭᐅᓯᒪᔪᖏᑕ
ᐅᖃᐅᓯᖏᓐᓂ ᐊᒻᒪᓗ ᑕᐃᒃᑯᐊ ᐅᖃᐅᓯᕆᔭᒥᓂᖅᓯ
ᑐᓴᖅᑕᐅᒐᓗᐊᕐᒪᖔᑕ ᖃᐅᔨᒪᑦᑎᐊᕋᔭᖅᑐᒍᑦ. 

ᑭᐅᖃᑦᑕᓲᖑᒻᒥᔪᒍᑦ ᖃᐅᔨᒋᐊᖅᑐᓂ ᑐᕌᖓᔪᓂ ᓄᓇᕗᑉ
ᐃᓕᓴᕆᔭᐅᓯᒪᔪᑦ ᐅᖃᐅᓯᖏᓐᓄᑦ.  ᐊᐱᖅᑯᑎᖃᕐᓂᕈᕕᑦ
ᓇᓕᐊᓐᓂᑐᐃᓐᓇᖅ ᐃᓕᓴᕆᔭᐅᓯᒪᔪᓂ ᐅᖃᐅᓯᕐᓂ, ᓄᓇᕗᑉ
ᐅᖃᐅᓯᖏᑕ ᒪᓕᒐᖏᓐᓂᒃ, ᐅᖃᐅᓯᓕᕆᓂᕐᒧᑦ ᐱᓕᕆᐊᕆ -
ᔭᐅᔪᑦ ᐅᕝᕙᓘᓐᓃᑦ ᓇᓕᐊᓐᓄᑐᐃᓐᓇᖅ ᐊᓯᐊᓄᑦ ᑐᕌᖓᔪᓂ
ᐅᖃᐅᓯᕐᒧᑦ ᐱᔾᔪᑎᓂᒃ, ᖁᕕᐊᒃᑲᔭᖅᑐᒍᑦ ᑭᐅᔭᕆᐊᒃᓴᖅ
ᐊᐱᖅᑯᑎᔅᓯᖕᓂ.  ᐅᖃᐅᔾᔨᒋᐊᕈᓐᓇᓲᖑᒻᒥᔪᒍᑦ ᖃᓄᖅ
ᑮᓇᐅᔭᖅᑎᒍᑦ ᐃᑲᔫᓯᐊᒃᓴᓂᒃ ᐱᓇᓱᐊᕈᒪᔪᓂᒃ ᐊᒻᒪᓗ
ᐅᖃᓕᒫᕐᓂᕐᒨᖓᔪᓂᒃ ᐱᓕᕆᐊᕐᓂᒃ ᓄᓇᔅᓯᖕᓂ ᐊᒻᒪᓗ
ᑎᑎᕋᖅᓯᒪᔪᖅᑎᒍᑦ ᐃᑲᔪᖅᑐᐃᔪᓐᓇᖅᑐᑕ ᐱᓕᕆᐊᒃᓴᕆ -
ᐊᓂᖅᑕᓯᖕᓂ ᐅᖃᐅᓯᓕᕆᓂᕐᒨᖓᔪᓂᒃ.

ᖃᐅᔨᓴᓲᖑᒋᓪᓗᑕ ᐃᓱᒫᓗᒍᑎᒋᔭᐅᔪᓂᒃ ᐱᔨᑦᑎᖅᑕᐅᓂ -
ᕆᔭᔅᓯᖕᓂ ᓄᓇᕗᑉ ᒐᕙᒪᖓᓐᓂ ᐱᔨᑦᑎᖅᑕᐅᒋᐊᖃᕐᓂᕈᔅᓯ
ᓄᓇᕗᑉ ᐃᓕᓴᕆᔭᐅᓯᒪᔪᖏᑕ ᐅᖃᐅᓯᖏᑎᒍᑦ.  ᐊᓪᓚᕝᕕᖓᑦ
ᐅᖃᐅᓯᕐᓄᑦ ᑲᒥᓯᓇ ᐊᑐᐃᓐᓇᐅᕗᖅ ᖃᐅᔨᒪᑦᑎᐊᕋᓱᐊᖅᑐᓂ
ᓄᓇᕗᑦ ᒐᕙᒪᖏᑦ ᒪᓕᒃᑲᓗᐊᕐᒪᖔᑕ ᒪᓕᒐᖁᑎᖏᓐᓂ
ᐅᖃᐅᓯᕐᒨᖓᔪᓂᒃ. ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖓᑦ
ᐃᓗᓕᖃᕐᒪᑦ ᐊᒥᓱᓂᒃ ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᓂᒃ
ᓄᓇᕗᑦ ᒐᕙᒪᒃᑯᖏᓐᓄᑦ ᒪᓕᑦᑕᐅᔭᕆᐊᖃᕐᒥᔪᓂᒃ.
ᐅᑉᐱᕈᓱᓐᓂᕈᕕᑦ ᓄᓇᕗᑦ ᒐᕙᒪᖏᑦ ᓯᖁᒥᒃᓯᔪᒥᓂᐅᓱᒋᓪᓗᒋᑦ
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖓᓂ, ᐅᕝᕙᓘᓐᓃᑦ
ᒪᓕᙱᒃᑯᑎᒃ ᐅᖃᐅᓯᓕᕆᓂᕐᒨᖓᔪᓂᒃ ᐊᑐᐊᒐᖏᓐᓂᒃ,
ᐅᖃᐅᔾᔭᐅᖁᕙᕗᑦ ᐊᓪᓚᕝᕕᕗᑦ. ᑭᓇᐅᒻᒪᖔᖅᐱᑦ
ᐅᓐᓂᕐᓗᓐᓂᕋᕕᓪᓗ ᑲᙳᓇᖅᑐᒦᑎᒃᑲᔭᖅᑕᕗᑦ ᐊᒻᒪᓗ
ᐋᖅᑭᓐᓇᓱᐊᕐᓗᒍ ᐊᑲᐅᙱᓕᐅᕈᑎᐅᔪᖅ. ᐊᓪᓚᕝᕕᑦᑎᓐᓅ -
ᕈᓐᓇ ᕆᕗᑎᓪᓗ ᐅᕝᕙᓘᓐᓃᑦ ᐅᖄᓚᕕᒋᓗᑎᒍᑦ
ᖃᕋᓴᐅᔭᒃᑯᓪᓘᓐᓃᑦ ᑎᑎᕋᕐᕕᒋᓗᑎᒍᑦ. 

ᐊᓪᓚᕝᕕᑦᑕ ᓱᑯᑦᑎᐊᓃᓐᓂᖓᑦ: ᐃᒡᓗ 1088E, ᐃᖃᓗᐃᑦ
ᐊᑭᖃᙱᑦᑐᖅ ᐅᖄᓚᐅᑎᕗᑦ: 1-877-836-2280
ᖃᕋᓴᐅᔭᒃᑯᑦ: langcom@assembly.nu.ca

ᐅᖃᖃᑎᒋᑎᒍᑦ

ᐃᓄᒃᑎᑑᓕᖅᓱᖅᑐᒍ “ᐅᓐᓂᕐᓗᓐᓂᖅ” ᐃᓱᒪᒋᔭᐅᒻᒪᑦ
ᐱᐅᙱᑦᑑᒋᐊᖓᓂᒃ ᐊᒻᒪᓗ ᖃᓄᐃᑕᐅᒍᑎᒋᔭᐅᔪᓐᓇᖅᑑᔮᕋᓂ,
ᑕᐃᒪᐃᓐᓂᖓᓄᑦ ᐃᓄᐃᑦ ᐅᓐᓂᕐᓗᒍᑎᖃᕈᒪᔪᓐᓇᙱᑦᑐᐃᑦ.
ᑭᓯᐊᓂ, ᐅᑉᐱᕆᔭᐅᕗᖅ ᐃᓱᒪᒋᔭᐅᓂᖓᑦ
ᐃᑲᔪᕐᓂᖃᕋᔭᕐᓂᖓᓄᑦ ᐱᐅᓯᑎᑕᐅᒋᐊᕐᓗᓂ ᑕᒪᐃᓐᓂ
ᐃᓅᖃᑎᒌᑦᑐᑦ ᑕᒪᐃᑎᒍᑦ ᐱᒻᒪᕆᐅᕗᖅ ᐃᓄᓐᓄᑦ.
ᐊᒃᓱᕈᖅᑐᑕ ᐱᓕᕆᐊᖃᖅᐸᑦᑐᒍᑦ ᖃᐅᔨᒪᓇᑦᑎᐊᖁᓪᓗᒍ
ᑐᑭᓯᔭᐅᒐᓗᐊᕐᒪᖔᑦ ᓯᖁᒥᒃᓯᔪᖃᖅᑐᒥᓂᐅᒍᓂ
ᐅᖃᐅᓯᕆᔭᐅᑉᐸᑦ ᐅᓐᓂᕐᓗᒍᑕᐅᓗᓂ, ᐊᑲᐅᙱᓕᐅᕈᑕᐅᔪᑦ
ᐋᖅᑭᒃᑕᐅᓲᖑᕗᑦ.  ᐅᓐᓂᕐᓗᒍᑎᖃᖅᓲᖑᕗᑦ
ᓇᒻᒪᒃᓴᑐᐃᓐᓇᙱᑦᑐᑎᒃ ᐅᖃᐅᓯᖃᑐᐃᓐᓇᙱᑦᑐᑎᒃ. 

ᑐᙵᕕᖃᒻᒪᕆᒃᑲᑦᑕ ᐃᓄᓐᓂᒃ ᑭᒃᑯᑐᐃᓐᓇᕐᓂᒃ
ᑐᓴᖅᑎᑕᐅᓇᓱᐊᖅᑐᑕ ᓄᓇᕗᑦ ᒐᕙᒪᖓᑦ ᒪᓕᒋᐊᓕᒻᒥᓂᒃ
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖓᓂ. ᓯᖁᒥᑕᒥᓂᐅᔪᓂᑦ
ᑐᓴᖅᑎᑕᐅᓐᓂᙱᒃᑯᑦᑕ ᓯᖁᒥᑦᑏᓐᓇᖃᑦᑕᕈᓐᓇᕋᔭᕐᒪᑕ ᐊᒻᒪᓗ
ᐅᓐᓂᕐᓗᕝᕕᐅᔭᕋᐃᒐᑦᑕ ᐃᑲᔪᖅᑕᐅᓲᖑᕗᒍᑦ ᓇᓗᓇᐃᕐᓗᒋᑦ
ᐊᑲᐅᙱᓕᐅᕈᑎᐅᔪᑦ ᐊᒻᒪᓗ ᐱᓕᕆᕝᕕᐅᒧᐃᑦ
ᐃᖅᑲᓇᐃᔭᖃᑎᒋᓗᒋᑦ ᐱᐅᓯᑎᒋᐊᖅᑎᖁᓪᓗᒋᑦ ᓄᓇᕗᒻᒥ
ᐱᔨᑦᑎᕈᑎᐅᔪᑦ ᑕᒪᐃᓐᓂ ᐃᓕᓴᕆᔭᐅᓯᒪᔪᑎᒍᑦ ᐅᖃᐅᓯᕗᑦ.
ᖃᐅᔨᓴᓲᖑᔪᔭᒍᑦ ᐊᒻᒪᓗ ᐊᑐᖁᔨᓪᓗᑕ ᐃᑉᐱᒍᓱᓐᓂᑎᓐᓄᑦ
ᐊᒻᒪᓗ ᐱᓕᕆᖃᑎᖃᖃᑦᑕᕐᓂᑎᒍᑦ ᐅᓐᓂᕐᓗᒍᑎᖃᖅᑐᒥᒃ
ᐊᒻᒪᓗ ᑎᒥᐅᔪᑦ ᖃᓄᐃᓕᐅᕈᑎᖃᖅᑐᓂᒃ. 

ᐅᓐᓂᕐᓗᕝᕕᐅᕙᒃᐳᒍᑦ ᐱᔾᔪᑎᖃᖅᑐᓂᒃ ᓄᓇᓕᓐᓂ 
ᒐᕙᒪᐅᔪᓂ ᐊᒻᒪᓗ ᓇᒻᒥᓂᖁᑎᖃᖅᑐᓂ ᑎᒥᐅᔪᓂ ᐊᒻᒪᓗ
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖓᑦ ᐃᓗᐊᓂᑐᐃᓐᓇᐅᒐ -
ᓗᐊᖅᑎᓪᓗᒍ ᓄᓇᕗᑦ ᒐᕙᒪᖓᓄᑦ ᐊᒻᒪᓗ ᓄᓇᕗᒻᒥ

ᑲᑐᔾᔨᖃᑎᒌᖑᔪᓄᑦ, ᑐᓴᖅᑎᓲᕆᔭᕗᑦ ᑲᑐᔾᔨᖃᑎᒌᖑᔪᑦ
ᐅᓐᓂᕐᓗᒍᑕᒥᓂᐅᔪᒥᒃ ᐊᒻᒪᓗ ᐅᖃᐅᔾᔨᒋᐊᖅᐸᑦᑐᑕ ᖃᓄᖅ
ᐱᐅᓯᒋᐊᒃᑲᓐᓂᕈᓐᓇᕋᕐᔭᒪᖔᑕ ᐱᔨᑦᑎᕐᓂᖏᑦ. ᐊᑐᓕᖅᑎᑕ -
ᐅᓂᐊᕐᓂᖓᑦ ᓄᑖᖅ ᐃᓕᓴᕆᔭᐅᓯᒪᔪᓄᑦ ᐅᖃᐅᓰᑦ ᒪᓕᒐᖓᑦ,
ᓂᕆᐅᓐᓂᖃᑦᑎᐊᖅᑐᒍ ᐱᓕᕆᒃᑲᓐᓂᕈᓐᓇᕐᓂᖅᓴᐅᓂ -
ᐊᕐᓂᑦᑎᓐᓂ ᓴᐳᔾᔭᐅᖁᓪᓗᒋᑦ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ
ᑕᒪᐃᓐᓂ ᑎᒥᐅᔪᓂ ᓄᓇᕗᒻᒥ.

ᐅᑯᐊ ᑕᕝᕙ ᑎᑎᖅᑐᖅᓯᒪᔪᑦ ᓇᓗᓇᐃᔭᖅᓯᒪᕗᑦ
ᖃᓄᐃᓕᐅᕈᑎᖃᖅᐸᓐᓂᑦᑎᓐᓂ
ᐅᓐᓂᕐᓗᒃᑐᖃᖅᑐᒥᓂᐅᑎᓪᓗᒍ ᐅᕙᑦᑎᓐᓄᑦ. 

ᐅᓐᓂᕐᓗᒍᑕᐅᔪᑦ ᒥᒃᓵᓄᑦ

ᐅᓐᓂᕐᓗᒍᑕᑦ ᖃᐃᑕᐅᔪᑦ

ᑐᓴᖅᑎᓪᓗᒍ ᐅᓐᓂᕐᓗᒃᑐᖅ

ᐱᔾᔪᑎᖃᑦᓯᐊᖅᐹ?

ᐄ ᐋᒃᑲ

ᐅᓐᓂᕐᓗᒍᑕᐅᔪᑦ ᐃᖏᕐᕋᓂᖏᓐᓄᑦ
ᓇᓗᓇᐃᕐᓯᔾᔪᑎᑦ

ᑐᓂᓗᒍ ᐅᓐᓂᕐᓗᒍᑕᖅ ᐊᓯᐊᓄᑦ ᑎᒥᐅᔪᒧᑦ

ᓄᓇᕗᒥ ᑲᒪᒋᔭᐅᔪᓐᓇᖅᐹ?

ᐄ ᐋᒃᑲ

ᐃᑲᔪᕐᓗᒍ ᐅᓐᓂᕐᓗᒃᑐᖅ ᐱᔨᑦᓯᖅᑕᐅᔾᔪᑎᒧᑦ ᕿᓂᖅᑕᖓᓄᑦ

ᑐᓴᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᑕ ᑎᒥᖁᑎᖓᑦ ᐊᒻᒪ ᐅᓐᓂᕐᓗᒃᑐᖅ

ᖃᐅᔨᓴᖅᑕᐅᔭᕆᐊᖃᖅᐹ?

ᐄ ᐋᒃᑲ

ᐅᓂᒃᑳᓕᐅᕐᓗᑎᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ

ᑐᓴᖅᑎᓪᓗᒍ ᐅᓐᓂᕐᓗᒃᑐᖅ ᐊᒻᒪ ᒪᑐᓗᒍ

ᐱᓕᕆᐊᖑᓂᖓ

ᖃᐅᔨᔭᑦ ᐊᒻᒪ ᐊᑐᓕᖁᔭᓕᐊᑦ ᑐᖏᓕᖓᓄᑦ ᐊᖓᔪᖅᑳᑉ ᐊᒻᒪ ᓯᕗᓕᖅᑎᒧᑦ

ᑐᓴᖅᑎᓪᓗᒍ ᐅᓐᓂᕐᓗᒃᑐᖅ

ᐸᕐᓇᐅᑎᓕᐅᕆᐊᖃᖅᐹᓐ ᐊᑐᓕᖅᑎᑦᓯᓂᕐᒧᑦ?

ᐄ ᐋᒃᑲ

ᐊᑐᓕᖁᔭᓕᐊᑦ ᐊᑐᓕᖅᑎᑕᐅᕙᓐ?

ᐄ ᐋᒃᑲ

ᓴᖅᑭᑦᑐᑦ ᖃᐅᔨᓴᐃᓂᕐᒥᑦ

ᐊᑲᐅᓐᖏᓕᐅᕈ ᑎᓯᐊᕐᕕᐅᔪᖅ ᐊᑲᓐᖏᓕᐅᕈᑎ ᓯᐊᕐᕕᐅᖏᑦᑐᖅ

ᐸᕐᓇᐅᑎᓕᐅᕐᓗᑎᒃ ᐊᐅᓚᔾᔭᐃᒋᐊᕈᑎᒃᓴᒧᑦ?

ᐄ ᐋᒃᑲ



ᑎᑎᕋᕐᕕᖓ ᐅᖃᐅᓯᓕᕆᓂᕐᒧᑦ ᑲᒥᓴᓇᖓᑦᑕ ᓄᓇᕗᒥ

ᐋᖅᑮᓂᖅ ᓄᑖᕐᒥ ᐅᖃᐅᓯᕐᓄᑦ ᒪᓕᒐᕐᒥᒃ
ᐊᓪᓚᕝᕕᖓᑦ ᐅᖃᐅᓯᕐᓄᑦ ᑲᒥᓯᓇᑉ ᐊᑯᓂ
ᐊᔭᐅᕆᖃᑦᑕᕐᓂᑰᕗᖅ ᓄᑖᕐᒥᒃ ᐅᖃᐅᓯᕐᓄᑦ ᒪᓕᒐᕐᒥ
ᓄᓇᕗᒻᒥ.  ᐄᐳᕈᓪ 2004−ᖑᑎᓪᓗᒍ ᐅᖃᐅᓯᕐᓄᑦ
ᒪᓕᒐᒃᓴᓕᐅᕆᔩᑦ ᑲᑎᒪᔨᕋᓛᖏᑦ ᐋᖅᑭᒃᑕᐅᓚᐅᖅᓯᒪᕗᑦ
ᐱᓕᕆᐊᒃᓴᖃᕐᓂᐊᕐᓗᑎᒃ ᐋᖅᑮᓗᑎᒃ ᒪᓕᒐᒃᓴᒥ
ᐸᐸᑕᐅᖁᓪᓗᒍ ᐊᒻᒪᓗ ᐊᑐᖅᑕᐅᓂᖅᓴᐅᖁᓪᓗᒍ ᐃᓄᐃᑦ
ᐅᖃᐅᓯᖓᑦ ᓄᓇᕗᒻᒥ ᐱᔪᓐᓇᐅᑎᖏᑦ ᐅᐃᕖᑑᓲᑦ ᐊᒻᒪᓗ
ᖃᓪᓗᓈᑎᑐᑦ ᓱᕐᕋᒃᑕᐅᙱᓪᓗᑎᒃ.

ᑕᐃᒪᙵᓂᑦ, ᑕᕝᕙᙶᖅᑐᑦ ᐊᓪᓚᕝᕕᒻᒥ ᐊᒻᒪᓗᑦᑕᐅᖅ
ᓄᓇᕗᑦ ᒐᕙᒪᒃᑯᖏᓐᓃᙶᖅᑐᑦ ᐊᒻᒪᓗ ᓄᓇᕗᑦ
ᑐᙵᕕᒃᑯᓐᓂ ᐱᓕᕆᐊᖃᖃᑦᑕᕐᓂᑰᕗᑦ ᐋᖅᑮᓇᓱᐊᖅᑐᑎᒃ
ᓄᑖᕐᒥ ᓄᓇᕗᒻᒥ ᓴᓇᔭᐅᓯᒪᔪᒥᒃ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ
ᒪᓕᒐᖓᓂ ᐊᒻᒪᓗ ᐃᓄᐃᑦ ᐅᖃᐅᓯᖏᓐᓂᒃ ᓴᐳᔾᔭᐅᓂᖏᓐᓄᑦ
ᒪᓕᒐᕐᒥᒃ.  

ᒫᑦᓯᐅᑎᓪᓗᒍ ᐊᕐᕌᒎᓚᐅᖅᓯᒪᔪᒥ ᐅᓂᒃᑳᓕᐅᕐᓇᒥ,
ᓯᕗᓪᓕᖅᐹᕐᒥ ᑎᑎᕋᖅᑕᐅᓯᒪᔪᖅ ᒪᓕᒐᒃᓴᖅ 6,
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖓᑦ ᐱᔭᕇᖅᑕᐅᓚᐅᕐᒪᑦ.
ᐅᖃᐅᓯᓕᕆᓂᕐᒧᑦ ᒪᓕᒐᒃᓴᓕᐅᕆᔩᑦ ᑲᑎᒪᔨᕋᓛᖏᑦ
ᑕᐃᒃᑯᓂᖓ ᓯᕗᓪᓕᖅᐹᕐᒥ ᑎᑎᕋᖅᑕᐅᓯᒪᔪᓂ
ᓄᓇᓕᓐᓅᕈᔾᔨᖃᑦᑕᓕᓚᐅᖅᑐᑦ ᖃᓄᐃᒋᔭᐅᓂᖏᓐᓂ
ᑐᓴᕈᒪᓪᓗᑎᒃ.  ᑖᒃᑯᐊ ᖃᐅᔨᒋᐊᕐᓂᐅᖃᑦᑕᖅᑐᑦ
ᐱᒻᒪᕆᐊᓘᓚᐅᖅᑐᑦ ᑐᓴᕈᑎᒋᔭᐅᔪᑦ ᐃᓚᐅᖃᑕᐅᔪᓄᑦ
ᐊᖏᔪᒥᒃ ᐊᓯᔾᔩᓚᐅᕐᒪᑕ ᒪᓕᒐᒃᓴᐅᔪᒥᒃ.  ᒥᓂᔅᑕᐅᔪᖅ
ᐃᓕᖅᑯᓯᓕᕆᔨᒃᑯᓐᓄᑦ ᐸᕐᓇᒃᐳᖅ ᓴᖅᑮᓛᖅᑐᓂ ᒪᓕᒐᒃᓵᓐᓂᒃ
ᐅᐱᕐᖔᖑᓕᖅᐸᑦ ᑲᑎᒪᓕᕐᒥᑎᓪᓗᒋᑦ ᒪᓕᒐᓕᐅᖅᑎᐅᔪᐃᑦ. 

ᐱᓕᕆᐊᒃᓴᖃᖅᑎᑦᑎᓂᖓᑦ
ᒪᓕᒐᒃᓴᓕᐊᕆᔭᐅᓯᒪᔫᑉ
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖓᑦ

ᓄᑖᖅ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖅ ᐋᖅᑮᒻᒪᑦ
ᐱᖓᓱᓂᒃ ᐃᓕᓴᕆᔭᐅᓯᒪᔪᓂᒃ ᐅᖃᐅᓯᕐᓂ ᓇᓕᒧᒌᑦᑐᒥᒃ
ᐱᔪᓐᓇᐅᑎᖃᖅᑎᑦᑎᓪᓗᓂ: ᐃᓄᐃᑦ ᐅᖃᐅᓯᖓᓂᒃ
(ᐱᖃᓯᐅᑎᓪᓗᒋᑦ ᐅᖃᕈᓯᖏᑦ ᐊᔾᔨᒌᙱᑦᑐᑦ ᐃᓄᒃᑎᑐᑦ
ᐊᒻᒪᓗ ᐃᓄᐃᓐᓇᖅᑐᓐ), ᐅᐃᕖᑎᑐᑦ ᐊᒻᒪᓗ ᖃᓪᓗᓈᑎᑐᑦ.

ᐃᓚᖏᑦ ᐱᔪᓐᓇᐅᑎᐅᔪᑦ ᐱᓪᓗᐊᑕᑦ ᐋᖅᑭᒃᑕᐅᔪᑦ
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖓᓄᑦ
ᐃᒪᐃᓕᐅᕆᐊᖃᖅᑎᑦᑎᕗᑦ: 
• ᑕᒪᐃᓐᓂ ᒐᕙᒪᒃᑯᑦ ᐊᓪᓚᕝᕕᓕᒫᖏᑦ ᓄᓇᕗᒻᒥ ᐃᓄᓐᓂᒃ

ᑭᒃᑯᑐᐃᓐᓇᕐᓂᒃ ᐱᔨᑦᑎᕋᕆᐊᖃᖅᑐᑦ ᐊᑐᕐᓗᑎᒃ
ᐃᓕᓴᕆᔭᐅᓯᒪᔪᓂᒃ ᐅᖃᐅᓯᕐᓂ.

• ᑕᒪᐃᓐᓂ ᓄᓇᕗᒻᒥᐅᑕᐅᔪᑦ ᐱᔪᓐᓇᐅᑎᖃᖅᑐᑦ
ᐅᖃᐅᓯᕐᒥᒃ ᐊᑐᕐᓗᑎᒃ ᓇᓕᐊᓐᓂᑐᐃᓐᓇᖅ
ᐃᓕᓴᕆᔭᐅᓯᒪᔪᒥᒃ ᐅᖃᐅᓯᕐᒥᒃ
ᐃᖅᑲᖅᑐᐃᕕᒻᒨᖅᓯᒪᑎᓪᓗᒋᑦ ᐅᕝᕙᓘᓐᓃᑦ
ᐃᖅᑲᖅᑐᐃᕕᒻᒥ ᐊᔾᔨᐸᓗᓖᑦ ᑎᒥᐅᔪᑦ ᓄᓇᕗᒻᒥ.

• ᑭᓇᑐᐃᓐᓇᖅ ᑐᒃᓯᕋᕈᓐᓇᖅᑐᖅ ᓂᐱᓕᐅᖅᑕᐅᓯᒪᔪᓂᒃ
ᐅᖃᐅᓯᒥᓂᐅᔪᓂᒃ ᒪᓕᒐᓕᐅᕐᕕᒻᒥ ᓇᓕᐊᓐᓂᑐᐃᓐᓇᖅ
ᐱᔪᒪᓗᑎᒃ ᐅᖃᐅᓯᕐᓂ ᐃᓕᓴᕆᔭᐅᓯᒪᔪᓂ.

• ᑕᒪᐃᓐᓂ ᒪᓕᒐᐃᑦ ᓴᖅᑭᑕᐅᔭᕆᐊᖃᖅᑐᑦ ᖃᓪᓗᓈᑎᑐᑦ
ᐊᒻᒪᓗ ᐅᐃᕖᑎᑐᑦ ᐊᒻᒪᓗ ᒪᓕᒐᓕᐅᕐᕕᒃ
ᑐᑭᓕᐅᕆᔭᕆᐊᖃᕋᔭᖅᑐᖅ ᓄᓇᕗᑉ ᒪᓕᒐᖏᓐᓂ ᐃᓄᐃᑦ
ᐅᖃᐅᓯᖓᓄᑦ.

ᐱᓕᕆᐊᖃᖅᐸᓪᓕᐊᕐᓂᖅ ᓄᑖᕐᒧᑦ
ᐅᖃᐅᓯᓕᕆᓂᕐᒧᑦ ᒪᓕᒐᕐᒧᑦ



2007/2008  ᐊᕐᕌᒍᑕᒫᑦ ᐅᓂᒃᑳᓕᐊᖅ

LANGCOMM@ASSEMBLY.NU.CA           WWW.LANGCOM.NU.CA

13

� �

ᐃᓄᐃᑦ ᐅᖃᐅᓯᖓᑦ ᓴᐳᔾᔭᐅᓂᖓᓄᑦ ᒪᓕᒐᖅ

ᓄᑖᖅ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖓᑦ
ᓇᓕᒧᒌᓕᖅᑎᑦᑎᓂᖃᕋᓗᐊᖅᑎᓪᓗᒍ ᐃᓄᐃᑦ ᐅᖃᐅᓯᖓᓐᓂ,
ᒪᓕᒐᒃᑲᓐᓂᖅᑕᖃᕆᐊᖃᕐᓂᖓᓂᒃ ᓱᖅᑯᐃᖅᑐᖃᓚᐅᕐᒪᑦ
ᖃᐅᔨᒪᓇᑦᑎᐊᖁᓪᓗᒍ ᐃᓄᐃᑦ ᐅᖃᐅᓯᖓᑦ
ᓴᙵᑦᑎᑕᐅᓂᐊᕐᒪᑦ ᐊᒪᓗ ᐸᐸᑕᐅᓗᓂ. 

ᐱᔾᔪᑎᖏᑦ ᑖᔅᓱᒪᑉ ᒪᓕᒐᑉ ᐅᑯᐊᖑᕗᑦ: 
• ᓴᖅᑭᔮᕆᐊᖅᑎᔾᔫᒥᓗᒍ ᐊᒻᒪᓗ

ᐊᑐᖅᑕᐅᓂᖅᓴᐅᑎᓐᓇᓱᐊᕐᓗᒍ ᐃᓄᐃᑦ ᐅᖃᐅᓯᖓᑦ
ᐃᓕᓐᓂᐊᕐᓂᓕᕆᓂᕐᒥ, ᒐᕙᒪᒃᑯᓐᓂ, ᓄᓇᓕᓐᓂ,
ᓇᒻᒥᓂᓕᓐᓂ, ᐊᒻᒪᓗ ᑭᒃᑯᑐᐃᓐᓇᕐᓄᑦ ᐃᓄᓐᓄᑦ;

• ᖃᐅᔨᒪᓇᑦᑎᐊᖁᓪᓗᒍ ᓄᓇᕗᒻᒥᐅᑕᐅᔪᑦ
ᐱᔪᓐᓇᕋᓗᐊᕐᒪᖔᑕ ᐊᒻᒪᓗ ᐊᑐᕆᐊᓕᒻᒥᓂᒃ ᐊᑐᕐᓗᑎᒃ
ᓴᙵᑦᑎᑕᐅᖁᓪᓗᒋᑦ ᐅᖃᐅᓯᖏᑦ; ᐊᒻᒪᓗ

• ᖃᐅᔨᒪᓇᑦᑎᐊᖁᓪᓗᒍ ᐃᓄᐃ ᐅᖃᐅᓯᖏᓐᓂᒃ ᐊᑐᓲᑦ
ᐊᑭᕋᖅᑐᖅᑕᐅᔾᔮᖏᓐᓂᖏᓐᓂ ᐱᕕᖃᑦᑎᐊᖁᓪᓗᒋᑦ
ᐃᖅᑲᓇᐃᔮᒃᓴᓄᑦ, ᐃᓕᓐᓂᐊᖅᑎᑕᐅᓗᑎᒃ ᐅᖃᐅᓯᖏᑦ
ᒪᓕᓪᓗᒋᑦ, ᐊᒻᒪᓗ ᐱᔨᑦᑎᖅᑕᐅᓗᑎᒃ ᓄᓇᓄᑦ
ᒐᕙᒪᒃᑯᖏᓐᓂ, ᓄᓇᓕᓐᓂ ᐅᕝᕙᓘᓐᓃᑦ ᓇᒻᒥᓂᓕᓐᓂ. 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᑦ

ᐃᓚᖓᑦ ᐱᒻᒪᕆᐅᓛᖑᔪᖅ ᐃᓄᐃᑦ ᐅᖃᐅᓯᖏᑦ
ᓴᐳᔾᔭᐅᓂᖏᓐᓄᑦ ᒪᓕᒐᕐᒥ ᐃᓗᓕᖃᕐᓂᖓᑦ ᐃᓄᐃᑦ
ᐅᖃᐅᓯᖏᓐᓂ ᑕᐃᒎᓯᓕᐅᖅᑏᑦ (ᐅᖃᐅᓯᓕᕆᓂᕐᒧᑦ
ᑲᑎᒪᔨᐅᔪᐃᑦ).

ᐃᓄᐃᑦ ᐅᖃᐅᓯᓕᕆᔩᑦ ᑲᑎᒪᔨᖏᑦ ᐃᓕᓴᕆᔭᐅᓯᒪᓗᓂ
ᐅᖃᐅᓯᓕᕆᓂᕐᒧᑦ ᑎᒥᐅᓂᐊᖅᐳᑦ ᓴᙱᓂᖃᕐᓗᑎᒃ
ᐃᓱᒪᓕᐅᕈᑎᖃᕐᓂᕐᒥ ᐊᒻᒪᓗ ᐊᖏᖅᐸᓪᓗᑎᒃ ᐅᖃᐅᓯᕐᓂ
ᑐᑭᖏᓐᓂ ᐊᒻᒪᓗ ᐅᖃᐅᓯᕐᒥ ᖃᐅᔨᒪᓂᕋᐃᓕᖃᑦᑕᕈᓐᓇᕐᓗᑎᒃ,
ᐊᑕᐅᑦᑎᙳᖅᑎᑦᑎᓗᑎᒃ ᑎᑎᕋᕈᓯᕐᒥ, ᐊᒻᒪᓗ ᐃᓄᓐᓄᑦ
ᑭᒃᑯᑐᐃᓐᓇᕐᓄᑦ ᑐᑦᑕᕐᕕᐅᕙᓪᓗᓂ ᐊᔾᔨᒌᓕᖅᓱᐃᓗᑎᒃ
ᐊᑐᖅᑕᐅᓂᒃᓴᖏᓐᓂ ᐅᖃᐅᓰᑦ ᐊᒻᒪᓗ ᑐᑭᖏᑦ. 



ᑎᑎᕋᕐᕕᖓ ᐅᖃᐅᓯᓕᕆᓂᕐᒧᑦ ᑲᒥᓴᓇᖓᑦᑕ ᓄᓇᕗᒥ

ᐃᓕᓐᓂᐊᕐᕕᓂ
ᐅᖃᐅᓯᓕᕆᓂᕐᒧᑦ ᐱᓇᓱᐊᕈᓯᖃᖅᑎᓪᓗᑕ ᕖᕝᕗᐊᕆᒥ,
ᐅᖃᐅᓯᕐᓄᑦ ᑲᒥᓯᓇ ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒨᓚᐅᖅᓯᒪᕗᖅ
ᐃᖃᓗᓐᓂ ᐅᓂᒃᑳᕆᐊᖅᑐᖅᑐᓂ ᐃᓕᓴᕆᔭᐅᓯᒪᔪᑦ ᐅᖃᐅᓯᕐᓂ
ᐊᒻᒪᓗ ᐅᔾᔨᖅᓱᕐᓂᖅᓴᐅᓕᖅᑎᑦᑎᓪᓗᓂ ᐅᖃᐅᓯᓕᕆ -
ᓂᕐᒨᖓᔪᓂᒃ ᐱᔪᓐᓇᐅᑎᓂ.  ᐊᒻᒪᓗ, ᑕᐃᑲᓂᒃᓴᐃᓐᓇᖅ
ᑕᖅᑭᒥ ᐅᖃᐅᓯᕐᓄᑦ ᑲᒥᓯᓇ ᐅᓂᒃᑳᕆᐊᖅᑐᖅᓯᒪᓚᐅᖅᑐᖅ
ᓯᓚᑦᑐᓴᕐᕕᕐᔪᐊᖅᑎᒍᑦ ᐃᓕᓐᓂᐊᕐᓂᓕᕆᓂᕐᒧᑦ
ᐃᓕᓐᓂᐊᕕᔾᔪᐊᖅᑎᓄᑦ ᑲᖏᖅᖠᓂᕐᒥ.  ᐅᓂᒃᑳᕆ ᐊᖅᑐᖅᓯ -
ᒪᑎᓪᓗᒍ ᓈᓚᒃᑕᐅᑦᑎᐊᓚᐅᖅᑐᖅ, ᐊᒻᒪᓗ ᐊᐱᖅᓱᕈᑕᐅᔪᑦ
ᐃᑲᔪᕐᓂᖃᓚᐅᖅᑐᑎᒃ ᓇᓗᓇᐃᖅᓯᒍᑎᒋᔭᐅᓪᓗᑎᒃ ᖃᓄᐃᑦᑐᑦ
ᐱᒻᒪᕆᐅᒻᒪᖔᑕ ᐱᔾᔪᑏᑦ ᐃᓕᓐᓂᐊᖅᑎᓄᑦ. 

ᓄᓇᓕᓐᓂ ᖃᐅᔨᒋᐊᕐᕕᖃᕈᑏᑦ
ᐄᐳᕈᓪ−ᑎᓪᓗᒍ ᑖᓐᓇ ᐊᓪᓚᕝᕕᒃ ᓄᓇᓕᓐᓂ ᖃᐅᔨᒋ -
ᐊᕐᕕᖃᓚᐅᖅᑐᖅ ᐃᓚᒋᓪᓗᓂᐅᒃ ᑕᒪᓐᓇ ᐅᖃᐅᓯᓕᕆᓂᕐᒧᑦ
ᒪᓕᒐᒃᓴᓕᐅᖅᑎᒃᑯᑦ ᑲᑎᒪᔨᕋᓛᖏᑦ. ᑖᒃᑯᐊ ᖃᐅᔨᒋᐊᕈ -
ᑎᖃᓚᐅᖅᑐᑦ ᒪᕐᕉᓐᓄᒃ ᒪᓕᒐᒃᓵᓐᓄᒃ: ᒪᓕᒐᒃᓴᖅ 6
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖓᑦ ᐊᒻᒪᓗ ᒪᓕᒐᒃᓴᖅ 7
ᐃᓄᐃᑦ ᐅᖃᐅᓯᖓᑦ ᓴᐳᔾᔭᐅᓂᖓᓄᑦ ᒪᓕᒐᖅ.  ᑕᓪᓕᒪᐃᑦ
ᐊᕕᑦᑐᖅᓯᒪᔪᓃᙶᖓᔪᑦ ᑲᑎᒪᑎᑕᐅᓚᐅᖅᑐᑦ ᐅᖃᐅ -
ᓯᒃᓴᖃᖅᑐᐃᓐᓇᐅᓪᓗᑎᒃ, ᐊᒻᒪᓗ ᑭᒃᑯᑐᐃᓐᓇᕐᓂ ᐃᓄᓐᓂᒃ
ᑲᑎᒪᑎᑦᑎᓪᓗᑕ ᐃᖃᓗᓐᓂ.  ᑖᒃᑯᐊ ᖃᐅᔨᒋᐊ ᕈᑎᒥᓂᐅᔪᑦ
ᐃᓗᓕᖏᓐᓅᖅᑲᖅᑕᐅᓯᒪᕗᑦ ᒪᓕᒐᒃᓴᐅᔫᓐᓄᒃ 
ᐅᖃᐅᓯᕐᒧᑦ.  ᑲᑎᒪᖃᑕᐃᓐᓇᑲᓴᐅᓚᐅᖅᑐᑦ ᓄᓇᕗᑉ
ᓄᓇᓕᖏᓐᓃᙶᖓᔪᓂᑦ.  ᑭᓯᐊᓂᓕ ᓄᓇᓕᓐᓃᙶᖅᑐᖃ -
ᓚᐅᙱᓚᒪᖅ ᓇᐅᔮᓂ, ᐊᕐᕕᐊᓂ ᐊᒻᒪᓗ ᐃᒃᐱᐊᕐᔪᒻᒥ
ᖁᔭᓈᕆᐊᖃᓯᑲᓪᓚᓚᐅᖅᓯᒪᓂᖏᓐᓄᑦ ᐊᐅᓪᓚᕈᑎᖏᑦ.
ᑖᒃᑯᐊ ᖃᐅᔨᒋᐊᕐᕕᖃᕐᓂᐅᔪᑦ ᐱᒻᒪᕆᐊᓗᒻᒥᒃ
ᐅᖃᐅᓯᖃᖃᑦᑕ ᓚᐅᖅᑐᑦ ᑲᑎᒪᔭᖅᑐᖅᓯ ᒪᖃᑕᐅᔪᐃᑦ,
ᐊᑐᓕᖅᑎᑕᐅᓪᓗᑎᒃ ᐃᓗᐊᓄᑦ ᒪᓕᒐᒃᓵᓐᓄᒃ
ᓴᖅᑭᑕᐅᓚᐅᖅᑳᖅᑎᓐᓇᒋᑦ ᒪᓕᒐᓕᐅᕐᕕᒻᒧᑦ. 

ᑲᑎᒪᔨᕋᓛᑦ ᐅᓂᒃᑳᕐᕕᒋᔭᐅᓂᖏᑦ
ᓯᑏᕝᕙ 2007−ᖑᑎᓪᓗᒍ ᐅᓂᒃᑳᓚᐅᖅᑐᖅ ᐅᖃᐅᓯᕐᓄᑦ
ᑲᒥᓯᓇᖓᑦ ᐊᔭᐅᖅᑎᒃᑯᓐᓄᑦ ᑲᑎᒪᔨᕋᓛᓄᑦ

ᐊᓯᔾᔨᖅᑕᐅᖁᔭᐅᓂᖓᓂᒃ ᒪᓕᒐᒃᓵᒃ 6 ᐊᒻᒪᓗ 7.
ᐊᓯᐊᒃᑲᓐᓂᖅᑕᐅᖅ ᐊᓯᔾᔨᖅᑕᐅᖁᔭᐅᓕᓚᐅᕐᒥᔪᖅ ᑐᓂᔭᖅ
ᔮᓐᓄᐊᕆ 2008−ᖑᓕᖅᑎᓪᓗᒍ ᑲᒪᑎᔨᕋᓛᓄᑦ ᐊᒻᒪᓗ
ᐱᓕᕆᐊᖃᓕᖅᑎᑕᐅᓂᖅᓴᐅᓇᓱᐊᖅᑐᓂ ᑲᒥᓯᓇᐅᔪᖅ
ᐅᖃᐅᓯᓕᕆᓂᕐᒧᑦ ᐊᒻᒪᓗ ᓱᖅᑯᐃᕐᓇᖅᓯᑎᑕᐅᒋᐊᖅᑐᓂ
ᑖᔅᓱᒪᑉ ᐊᓪᓚᕝᕕᐅᑉ ᖃᓄᐃᓕᐅᕈᑎᒋᔭᕆᐊᓕᖏᑦ.  ᐊᒻᒪᓗ
ᓱᓕ ᕖᕝᕗᐊᕆ 2008−ᖑᑎᓪᓗᖑ, ᐅᖃᐅᓯᕐᓄᑦ ᑲᒥᓯᓇ
ᐃᓚᐅᖃᑕᐅᓚᐅᖅᑐᖅ ᑲᑎᒪᖃᑕᐅᓪᓗᓂ ᐅᖃᖃᑎᖃᖅᑐᓂ
ᐃᓕᖅᑯᓯᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂ ᐊᒻᒪᓗ
ᑲᑎᒪᔨᕌᓛᓂ ᒪᓕᒐᕋᓛᕐᓂ ᐊᒻᒪᓗ ᐱᔪᓐᓇᐅᑎᖏᓐᓂ
ᒪᓕᒐᓕᐅᕐᕕᒻᒥ ᐱᔾᔪᑎᖃᕐᓂᐊᖅᑎᓪᓗᒋᑦ ᐃᓄᐃᑦ ᐅᖃᐅᓯᖓᑦ
ᐊᑐᖅᑕᐅᔪᓐᓇᖃᑦᑕᕐᓂᐊᖅᑎᓪᓗᒍ ᐃᑦᑐᑦ ᑲᑎᒪᔨᖏᓐᓂ.

ᑎᒍᒥᐊᖅᑎᐅᖃᑕᐅᔪᑦ
ᑎᒃᑯᐊᖅᑕᐅᓚᐅᖅᑎᓪᓗᒍ ᐅᖃᐅᓯᓕᕆᓂᕐᒧᑦ ᑲᒥᓇᐅ ᑲ -
ᐃᓐᓇᖅᑐᖅ, ᔮᓐᓄᐊᕆᐅᑎᓪᓗᒍ ᑲᑎᒪᖃᑎᖃᖃᑦᑕᖅᐸ -
ᓚᐅᖅᑐᒍᑦ ᐊᔾᔨᒌᙱᑦᑐᓂᒃ ᑎᒍᒥᐊᖅᑎᐅᖃᑕᐅᔪᓂᒃ,
ᐱᖃᓯᐅᑎᓪᓗᒋᑦ ᐅᐃᕖᑦ ᑲᑐᔾᔨᖃᑎᒌᖏᑦ, ᓄᓇᕗᑦ ᑐᙵᕕᒃ
ᑎᒥᖓᑦ ᐊᒻᒪᓗ ᐃᓕᖅᑯᓯᓕᕆᔨᒃᑯᑦ.

ᔫᓂᐅᑎᓪᓗᒍ, ᑖᓐᓇ ᐊᓪᓚᕝᕕᒃ ᐃᓚᐅᖃᑕᐅᖃᑦᑕᓚᐅᕐᒥᔪᖅ
ᑲᑎᒪᖃᑎᖃᖃᑦᑕᖅᑐᓂ ᑐᑭᓕᐅᕆᕕᒻᒥ (ᑐᑭᓕᖅᓱᐃᔨᐅᔪᑦ
ᐊᔾᔨᒌᒥ ᑐᑭᒧᐊᖅᑎᑦᑎᔨᖏᑦ), ᐊᒻᒪᓗ ᐃᓕᖅᑯᓯᓕᕆᔨᒃᑯᓐᓂ
ᐋᑐᕚᒥ.

ᐱᕙᓪᓕᐊᔪᓕᕆᔨᒃᑯᑦ
ᕖᕝᕗᐊᕆᒥ ᑕᖅᑭᕆᒻᒪᒍ ᓇᓪᓕᐅᓂᖅᓯᐅᕈᑎᖃᕐᓂᖓᑦ
ᐅᖃᐅᓯᓕᓂᕐᒧᑦ ᐱᓇᓱᐊᕈᑎᒋᔭᐅᓪᓗᓂ.  ᐅᖃᐅᓯᕐᓄᑦ
ᑲᒥᓯᓇᖓᑦ ᑏᕖᒃᑰᓚᐅᖅᑐᖅ ᐊᐱᖅᓱᖅᑕᐅᓪᓗᓂ ᓰᐲᓰ
ᐃᒐᓛᒃᑯᓐᓄᑦ ᐱᔾᔪᑎᖃᖅᑐᑎᒃ ᑭᒃᑯᑐᐃᓐᓇᕐᓄᑦ ᑐᕌᖓᔪᑦ
ᑎᑎᖅᑲᐃᑦ ᓇᓕᖅᑲᑦ ᒐᕙᒪᒃᑯᓐᓂ ᐊᒻᒪᓗ ᓇᒻᒥᓂᓕᓐᓂ
ᐱᔾᔪᑎᖃᖅᑐᑎᒃ.  ᑕᒪᓐᓇ ᑐᕌᖓᓚᐅᖅᑐᖅ ᓄᑖᕐᓄᒃ
ᐅᖃᐅᓯᓕᕆᓂᕐᒧᑦ ᐱᖁᔮᓐᓄᒃ.  ᓰᐲᓰᒃᑯᑦ ᓈᓚᐅᑎᖓ -
ᒎᓚᐅᕐᒥᔪᑦ ᐊᐱᖅᓱᖅᑕᐅᓪᓗᑕ ᖃᓄᐃᓕᖓᓕᕐᒪᖔᑦ 
ᐃᓄᐃᑦ ᐅᖃᐅᓯᖓᑦ ᐊᒻᒪᓗ ᐅᖃᐅᓯᖃᖅᑐᑕ
ᖃᓄᐃᓕᐅᕈᑎᒋᔪᒪᒻᒪᖔᑦᑎᓐᓂ.

2007-08-ᒥ
ᖃᓄᐃᓕᐅᕈᑕᐅᖃᑦᑕᕐᓂᑯᐃᑦ

ᐄᐳᕈᓪ−ᑦᑎᓪᓗᒍ ᐊᐱᖅᓱᖅᑕᐅᓚᐅᖅᑐᒍᑦ APTN−ᒃᑯᓐᓄᑦ
ᐅᖃᐅᓯᕐᓄᑦ ᑲᒥᓯᓇ ᐃᓱᒪᒋᔭᒥᓂᒃ ᐃᑦᑐᑦ ᑲᑎᒪᔨᖏᑦ
ᐱᓪᓗᒋᑦ ᐃᓄᐃᑦ ᐅᖃᐅᓯᖓᓂᒃ ᐊᑐᕐᓗᑎᒃ
ᑐᓵᔨᖃᖃᑦᑕᕆᐊᖃᓕᕐᓂᖏᓐᓄᑦ. 

ᐅᓂᒃᑳᕆᐊᖅᑐᖅᓯᒪᓂᕗᑦ ᐊᒻᒪᓗ ᐊᓯᖏᑦ
ᖃᓄᐃᓕᐅᕈᑕᐅᓯᒪᓂᑯᐃᑦ
ᐃᓚᖓᑦ ᐱᒻᒪᕆᐅᓛᖑᔪᖅ ᐱᓕᕆᐊᒃᓴᖓᑕ ᑖᔅᓱᒪᑉ 
ᐊᓪᓚᕝᕕᒃ ᐃᓄᓐᓂᒃ ᑭᒃᑯᑐᐃᓐᓇᕐᓂᒃ ᐅᔾᔨᕈᓱᓕᖅᑎᑦᑎᓇ -
ᓱᐊᖅᑐᓂ ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᓂᒃ. ᓄᕖᕝᕙ 
2007-ᖑᑎᓪᓗᒍ ᐅᖃᐅᓯᕐᓄᑦ ᑲᒥᓯᓇ ᐃᓚᐅᖃᑕᐅᓚᐅᖅᑐᖅ
ᓴᙱᔪᒥᒃ ᑐᙵᕕᓕᐅᕐᓂᖅ ᑲᑎᒪᑎᑕᐅᓪᓗᑎᒃ ᐃᓕᓐᓂᐊ -
ᓯᓐᓈᖅᑐᑦ ᐅᖃᐅᔾᔨᔨᐅᒋᐊᖅᑐᓂ ᐊᒻᒪᓗ ᐅᖃᐅ ᓯᖃᖃ -
ᑕᐅᓪᓗᓂ ᑕᐃᔭᐅᔪᒥ “ᐃᑲᔪᖅᑐᐃᓂᖅ ᒪᕐᕉᓐᓂᒃ
ᐅᖃᐅᓯᖃᖅᑐᒥᒃ/ᒪᕐᕉᓐᓂᒃ ᐅᖃᐅᓰᓐᓂᒃ ᐅᖃᓕᒫᕈᓐᓇᖅᑐᒥᒃ
ᓄᓇᕗᒻᒥ”.

ᕖᕝᕗᐊᕆᐅᑎᓪᓗᒍ ᐅᖃᐅᓯᕐᓄᑦ ᑲᒥᓯᓇ ᐅᓂᒃᑳᕆ -
ᐊᖅᑐᖅᓯᒪᓚᐅᖅᑐᖅ ᓄᓇᕗᒻᒥ ᐅᖃᓕᒫᖅᑐᓕᕆᔨᒃᑯᑦ
ᑲᑎᒪᔨᖏᓐᓂ, ᕿᑭᖅᑕᓂ ᐊᕕᑦᑐᖅᓯᒪᓂᖓᓄᑦ ᑲᑎᒪᓂᒃᑯᑦ
ᐃᓕᓕᓐᓂᐊᖅᑎᑕᐅᓂᖏᑦ ᐅᖃᐅᓯᓕᕆᓂᕐᒧᑦ ᐱᔾᔪᑎᓂᒃ,
ᐱᓗᐊᖅᑐᒥ ᖃᓄᐃᓕᖓᓕᕐᓂᖏᑦ ᐃᓄᐃᑦ ᐅᖃᐅᓯᖓᑦ
ᐊᒻᒪᓗ ᐅᖃᐅᓯᓕᕆᓂᕐᒧᑦ ᒪᓕᒐᒃᓴᓕᐊᕆᔭᐅᓇᓱᐊᖅᑑᒃ.

ᒫᑦᓯᐅᑎᓪᓗᒍ ᐅᓂᒃᑳᕆᐊᖅᑐᓚᐅᕐᒥᔪᖅ ᒪᕐᕉᒃ ᓄᓇᕗᒻᒥ
ᐅᖃᐅᓯᓕᕆᓂᕐᒧᑦ ᒪᓕᒐᒃᓵᓐᓂᒃ ᑕᐃᑲᓂ “ᐃᓄᐃᑦ
ᐅᓂᒃᑲᐅᓯᖃᕐᓂᖏᑦ” ᐋᑐᕚᒥ. ᑕᒪᓐᓇ ᑲᑐᔾᔭᐅᓪᓗᓂ
ᑲᒪᒋᔭᐅᓚᐅᖅᑐᖅ ᐃᓄᐃᑦ ᑕᐱᕇᑦ ᑲᓇᑕᒥ, ᑲᓪᕈᑕᓐ
ᓯᓚᑦᑐᓴᕐᕕᔾᔪᐊᖓᑦ, ᐊᒻᒪᓗ ᐃᓄᐃᑦ ᐱᔾᔪᑎᖏᑦ ᐱᓪᓗᒋᑦ
ᑎᒥᖓᑦ ᐃᓄᓕᕆᔨᑐᖃᒃᑯᓐᓂ.  ᐅᖃᐅᓯᕐᓄᑦ ᑲᒥᓯᓇ
ᐃᓚᐅᖃᑕᐅᓚᐅᕐᒥᔪᖅ ᐅᖃᐅᔾᔨᒋᐊᖅᑎᐅᓪᓗᓂ ᓄᙳᖏᓐᓂ
ᐅᓂᒃᑳᖅᑐᖃᓚᐅᖅᑎᓪᓗᒍ. 

ᖃᐅᔨᒋᐊᖅᑐᒥᓂᐅᔪᐃᑦ
ᐊᓪᓚᕝᕕᒃ 70−ᓄᑦ ᖃᐅᔨᒋᐊᕐᕕᐅᓚᐅᖅᑐᖅ 2007-08
ᐊᕐᕌᒍᒥ.  ᐊᔾᔨᒌᐸᓗᓐᓂᖅᓴᐃᑦ ᖃᐅᔨᒋᐊᕈᑎᒋᔭᐃᑦ

ᐊᐱᖅᑯᑎᖃᖅᑐᑦ ᓄᓇᕗᑉ ᐅᖃᐅᓯᖓᑕ ᒪᓕᒐᒃᓴᐅᔪᑦ ᐊᒻᒪᓗ
ᐊᑐᐊᒐᖏᑦ, ᖃᓄᖅ ᓇᓂᓯᕕᒃᓴᐅᒻᒪᖔᑦ ᑐᑭᓕᐅᕆᔨᓂ, ᓇᑭᑦ
ᐱᕕᒃᓴᐅᒻᒪᖔᖅ ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕈᑎᒃᓴᓂᒃ,
ᐊᒻᒪᓗ ᓱᖅᑯᐃᕆᐊᖅᑐᑎᒃ ᑎᑎᕋᖅᑕᐅᑦᑎᐊᕐᓂᖓᓂᒃ ᐊᒻᒪᓗ
ᖃᓄᖅ ᐅᖃᐅᓯᐅᔪᑦ ᑎᑎᕋᑦᑎᐊᖅᑕᐅᔪᓐᓇᕋᔭᕐᒪᖔᑕ
ᐅᖏᓕᕇᓐᓂᖏᑦ. ᖃᐅᔨᒋᐊᕐᕕᐅᕙᒃᑐᒍᑦ ᖃᓪᓗᓈᑎᑐᑦ,
ᐃᓄᐃᑦ ᐅᖃᐅᓯᖓᑦ ᐊᑐᖅᑕᐅᓪᓗᓂ, ᐅᐃᕖᑎᑐᑦ,
ᖃᐃᔪᖃᓲᖑᓪᓗᓂ, ᖃᕋᓴᐅᔭᒃᑯᑦ ᑎᑎᕋᖅᑐᖃᓲᖑᓪᓗᓂ 
ᐊᒻᒪᓗ ᐅᖄᓚᔪᖃᓲᖑᓪᓗᓂ. 

ᐅᓐᓂᕐᓗᒍᑕᒥᓂᐅᔪᐃᑦ
ᒪᕐᕈᑐᐃᓐᓈᓐᓂᒃ ᐅᓐᓂᕐᓗᕝᕕᐅᓚᐅᖅᑐᒍᑦ ᐅᓂᒃᑳᓕ ᐅᕆ -
ᐊᖃᕐᓇᑉ ᐊᕐᕌᒍᖓᓐᓂ.  ᐃᓚᖏᑦ ᐱᒻᒪᕆᐅᙱᓐᓂᖅᓴᐃᑦ
ᐅᓐᓂᕐᓗᒍᑕᐅᔪᑦ ᑲᒪᒋᔭᐅᓚᐅᖅᑐᑦ ᐋᖅᑭᒍᑕᐅᓴᕋᐃᓐᓂᖅᓴᒃᑯᑦ.
ᑕᒪᐃᓐᓂ ᐅᓐᓂᕐᓗᒍᑕᐅᔪᑦ ᑲᙳᓇᖅᑐᒃᑯᑦ ᑲᒪᒋᔭᐅᕙᓚᐅᖅᑐᑦ
ᐊᒻᒪᓗ ᐱᓕᕆᖃᑎᒌᒍᓐᓇᑦᑎᐊᓚᐅᖅᑐᑦ ᑭᒃᑯᓕᒫᑦ
ᐃᓚᐅᖃᑕᐅᔪᑦ ᓇᓂᓯᓇᓱᐊᖅᑎᓪᓗᑕ ᓈᒻᒪᑦᑐᒥᒃ ᐋᖅᑭᒍᑎᓂᑦ.

ᐅᓐᓂᕐᓗᕝᕕᐅᖏᓐᓇᖅᐳᒍᑦ ᓱᓕ ᐊᒻᒪᓗ ᓈᓚᒃᑐᑕ
ᐃᓱᒫᓗᒍᑎᖏᓐᓂ ᐃᓄᓐᓂᒃ ᐱᔾᔪᑎᖃᖅᑐᑎᒃ
ᐅᖃᐅᓯᓕᕆᓂᕐᒧᑦ ᐱᔨᑦᑎᖅᑕᐅᕙᓐᓂᖏᑦ ᑲᑐᔾᔨᖃᑎᒌᓄᑦ
ᓯᓚᑖᓃᑦᑐᓄᑦ ᓄᓇᕗᑉ. ᐅᓐᓂᕐᓗᕝᕕᐅᔭᕋᐃᒐᑦᑕ ᑕᐃᒪᐃᑦᑐᓂᒃ,
ᐅᖃᐅᓯᕐᓄᑦ ᑲᒥᓯᓇᖓᑦ ᐋᖅᑮᓇᓱᐊᖅᐸᒪ-ᐅᖅᑐᖅ
ᑲᑐᔾᔨᖃᑎᒌᖑᔪᒥᒃ ᑐᓴᖅᑎᑕᐅᓪᓗᑎᒃ
ᐅᓐᓂᕐᓗᖑᑕᐅᓚᐅᕐᓂᖓᓂᒃ ᐊᒻᒪᓗ ᐅᖃᖃᑎᒋᔭᐅᓪᓗᑎᒃ
ᖃᓄᖅ ᐱᐅᓯᑎᑦᑎᒋᐊᕈᓐᓇᕐᒪᖔᖏᑦ ᐃᓕᓴᕆᔭᐅᓯᒪᔪᑦ
ᐅᖃᐅᓰᑦ ᐊᑐᖅᑕᐅᓗᑎᒃ ᐱᔨᑦᑎᕐᓂᖏᑦ.  ᐊᐅᓚᓂᖃᑦᑎ-
ᐊᕐᓗᑕ ᓴᐳᔾᔨᖃᑦᑕᑦᑎᐊᒃᑲᓐᓂᕈᒪᒋᕗᒍᑦ ᐅᖃᐅᓯᓕᕆᓂᕐᒧᑦ
ᐱᔪᓐᓇᐅᑎᓂ ᑕᒪᐃᓐᓂ ᓄᓇᕗᒻᒥ ᓄᑖᖅ ᐃᓕᓴᕆᔭᐅᓯᒪᔪᑦ
ᐅᖃᐅᓰᑦ ᒪᓕᒐᖓᑦ ᐊᒻᒪᓗ ᐃᓄᐃᑦ ᐅᖃᐅᓯᖏᑦ
ᓴᐳᔾᔭᐅᓂᖏᓐᓄᑦ ᒪᓕᒐᖅ ᐊᖏᖅᑕᐅᓯᒪᓕᖅᐸᑦ
ᒪᓕᑦᑕᐅᔭᕆᐊᖃᓕᕐᓗᓂ. 



ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖓᑦ ᐊᒻᒪᓗ ᐃᓄᐃᑦ
ᐅᖃᐅᓯᖏᓐᓂᑦ ᓴᐳᔾᔭᐅᓂᖏᓐᓄᑦ ᒪᓕᒐᖓᑦ ᒫᓐᓇ
ᑎᑎᕋᖅᑕᐅᓯᒪᓕᕐᒪᑎᒃ. ᓂᕆᐅᓐᓂᖃᖅᑐᑕ ᒪᕐᕉᒃ ᐅᖃᐅᓯᕐᓄᑦ
ᒪᓕᒐᐅᔫᒃ ᑲᔪᓯᑎᑕᐅᓛᕐᓂᖓᓐᓂᒃ ᐊᑐᓕᖁᔨᕗᖓ
ᐊᓯᔾᔨᕐᓂᐅᔪᓂᒃ ᐃᖅᑲᓇᐃᔭᖅᑎᓂ ᐊᔾᔨᖃᖁᓪᓗᒍ
ᐊᓪᓚᕝᕕᖓᑦ ᐅᖃᐅᓯᕐᓄᑦ ᑲᒥᓯᓇᑉ ᓄᑖᖅ ᐱᓇᓱᐊᒐ ᕆᓂ-
ᐊᖅᑕᖓᑦ. ᐃᖅᑲᓇᐃᔭᖅᑎᖃᒃᑲᓐᓂᕆᐊᖃᕐᓂᐊᕋᒪ
ᐊᓪᓚᕝᕕᐅᔪᖅ ᐱᓕᕆᐊᖃᕐᓂᖅᓴᐅᖁᓪᓗᒍ ᒪᓕᑦᑕᐅᓂᖓᓂᒃ
ᓄᑖᖅ ᐅᖃᐅᓯᓕᕆᓂᕐᒧᑦ ᒪᓕᒐᑦ ᐊᑐᓕᖅᑎᑕᐅᕙᓪᓕ-
ᐊᓕᖅᑎᓪᓗᖑ ᐊᒻᒪᓗᑦᑕᐅᖅ ᑭᖑᓂᐊᒍᑦ.  ᓇᒻᒥᓂᖁᑎᓕᐅᔪᑦ
ᐃᑲᔪᖅᑕᐅᔭᕆᐊᖃᕐᓂᐊᕐᒪᑕ ᒪᓕᖁᓪᓗᒋᑦ ᒪᓕᒐᕐᒥ ᐊᒻᒪᓗ
ᑖᓐᓇ ᐊᓪᓚᕝᕕᐅᔪᖅ ᐱᔪᓐᓇᕆᐊᖃᕐᒪᑦ ᐃᑲᔪᕐᓗᓂ
ᐊᑐᖅᑕᐅᕙᓪᓕᐊᓕᖅᑎᓪᓗᒋᑦ ᒪᓕᒐᐅᔫᒃ. 

ᐊᒥᓲᓂᖅᓴᓂᒃ ᐃᖅᑲᓇᐃᔭᖅᑎᑖᕈᑦᑕ ᐊᖏᓂᖅᓴᒥᒃ
ᐊᓪᓚᕝᕕᖃᕆᐊᖃᕋᔭᕐᒥᔪᒍᑦ. 

ᓂᕆᐅᓐᓂᖃᕋᑦᑕ ᑖᒃᑯᐊ ᓇᒻᒥᓂᖁᑎᓖᑦ ᒪᓕᑦᑎᐊᖔᕐᓂ -
ᐊᕆᐊᖏᓐᓂ.  ᑕᒪᓐᓇ ᐱᔾᔪᑎᒋᔭᐅᓇᓱᐊᖅᑐᖅ ᒪᓕᒐᖅᑎᒍᑦ
ᐅᖃᐅᓯᓕᕆᓂᕐᒧᑦ ᐊᑐᖅᑕᐅᓕᕈᓂ, ᖃᐅᔨᒪᓇᑦᑎᐊᖅᑎᓪᓗᒍ
ᐱᔨᑦᑎᖅᑐᖃᖅᐸᒃᑲᓗᐊᕐᒪᖔᑦ ᐃᓄᐃᑦ ᐅᖃᐅᓯᖓᓂᒃ
ᐊᑐᕐᓗᑎᒃ, ᐊᑐᖅᑕᐅᓂᖅᓴᐅ ᓕᖅᑎ ᑕᐅᓗᓂ, ᐸᐸᑕᐅᓗᓂ
ᐊᒻᒪᓗ ᓴᖅᑭᔮᕆᐊᖅᑎ ᑕᐅ ᔫᒥᓐᓇᓱᐊᕐᓗᓂ ᐃᓄᐃᑦ
ᐅᖃᐅᓯᖓᑦ, ᐅᑉᐱᕈᓱᒃᑲᑦᑕ ᑕᐃᒪᐃᑦᑐᓕᕆ ᔪᓐᓇᖅᑐᓂᒃ
ᐃᖅᑲᓇᐃᔭᖅᑎᖃᕆᐊᖃᕋᔭᕋᑦᑕ ᐃᑲᔪᕈᓐᓇᕋᔭᖅᑐᓂᒃ
ᐊᑐᐃᓐᓇᖃᖁᔨᓪᓗᑕ ᐊᑐᕐᓂᐅᓴᑎᓪᓗᑕ ᑕᒪᒃᑯᓂᖓ ᒪᓕᒐᕐᓂ.
ᑕᐃᒪᐃᒃᑲᑦᑕ, ᐃᓄᐃᑦ ᐅᖃᐅᓯᖓᓂᒃ ᐅᖃᓲᑦ ᓄᓇᕗᒻᒥ
ᓂᕆᖃᑦᑕᖁᒐᑦᑎᒍ ᓂᕆᕕᓐᓂ, ᖃᖓᑕᓲᒃᑰᖅᐸᓪᓗᑎᒃ,
ᐊᑭᓕᕆᐊᓕᒻᒥᓂᒃ ᓇᓕᖅᑲᖏᓐᓂ ᐱᔪᓐᓇᕐᓗᑎᒃ ᐊᒻᒪᓗ
ᑮᓇᐅᔭᓕᕆᕙᓪᓗᑎᒃ ᒪᓕᓪᓗᒋᑦ ᐅᖃᐅᓯᖏᑦ ᐊᑐᕈᒪᔭᖏᑦ. 

ᓇᐃᓈᖅᓯᒪᔪᑦ ᓄᑖᑦ ᒪᓕᒐᐅᖓᔭᖅᑑᒃ: 
ᐅᑯᐊ ᓇᐃᓈᖅᓯᒪᔪᑦ ᐃᓚᖏᑦ ᐊᓯᔾᔨᖁᔭᐅᓂᖏᑦ ᐃᓗᓕᖏᑦ
ᐅᖃᐅᓯᕐᓄᑦ ᒪᓕᒐᐅᔫᒃ, ᐱᖃᓯᐅᑎᓪᓗᒋᑦ ᐃᓚᖏᑦ
ᐊᓯᔾᔨᕐᓂᐅᔪᑦ ᐊᓪᓚᕝᕕᑦᑕ ᐱᓇᓱᐊᒐᕆᓂᐊᖅᑕᖏᑦ.
ᑭᖑᓪᓕᖅᐹᕐᒥ, ᐊᑐᓕᖁᔨᓂᐊᖅᐳᒍᑦ ᐃᖅᑲᓇᐃᔭᖅᑎᐅᔪᑦ
ᐊᒥᓱᕈᕆᐊᖅᑕᐅᓂᖏᓐᓂ ᐱᓕᕆᐊᒃᓴᖃᖁᓪᓗᑕ
ᒪᓕᑦᑕᐅᓂᖏᓐᓂᒃ ᐱᖁᔮᒃ.

ᒫᓐᓇᐅᔪᖅ ᐊᓪᓚᕝᕕᖓᑦ ᐅᖃᐅᓯᕐᓄᑦ ᑲᒥᓯᓇᑉ
ᐃᒪᓐᓇᐃᑦᑐᓂᒃ ᐃᖅᑲᓇᐃᔭᖅᑎᖃᖅᐳᖅ: 
• ᐅᖃᐅᓯᕐᓄᑦ ᑲᒥᓯᓇ
• ᐊᑐᐊᒐᕐᓂ ᕿᒥᕐᕈᔨ
• ᐃᓄᓐᓂᒃ ᑭᒃᑯᑐᐃᓐᓇᕐᓂᒃ ᐱᔾᔪᑎᒋᓪᓗᒋᑦ ᑲᒪᔨ
• ᐊᓪᓚᑦᑎ
• ᒪᓕᒐᓕᕆᔨ “ᐊᑐᖅᑕᐅᔭᕆᐊᖃᓕᕋᐃᒻᒪᑦ ᐊᒻᒪᓗ

ᐊᑐᖅᑕᐅᔭᕆᐊᖃᓕᖅᑎᓪᓗᒍ” ᑳᓐᑐᕌᒃᑦ−ᒦᑦᑐᓂ

ᒪᕐᕉᒃ ᒪᓕᒑᒃ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖓᑦ 
ᐊᒻᒪᓗ ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓂᖏᓐᓄᑦ ᒪᓕᒐᖅ
ᐋᖅᑭᒃᑕᐅᓯᒪᕘᒃ ᐊᑕᐅᓯᐅᑎᑕᐅᓪᓗᑎᒃ ᐊᑐᖅᑕᐅᖃᑦᑕᖃ -
ᔭᖅᑐᑎᒃ. ᓄᑖᖅ ᐱᓕᕆᐊᒃᓴᕆᒐᔭᖅᑕᖏᑦ ᐊᓪᓚᕝᕕᖓᑕ
ᐅᖃᐅᓯᕐᓄᑦ ᑲᒥᓯᓇᖓᑦ ᒪᕐᕉᓐᓄᒃ ᐅᖃᐅᓰᓐᓄᒃ ᐃᒪᐃᑦᑑᕗᑦ: 

1. ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖓᑦ:
ᓄᑖᖅ ᒪᓕᒐᖅ ᐃᓕᓴᖅᓯᒐᔭᕐᒪᑦ ᐱᖓᓱᓂᒃ ᐅᖃᐅᓯᕐᓂᒃ
ᓄᓇᕗᒻᒥ: ᐃᓄᐃᑦ ᐅᖃᐅᓯᖓᑦ, ᐅᐃᕖᑦ ᐊᒻᒪᓗ ᖃᓪᓗᓈᑎᑐᑦ.
ᐃᓚᖓᑦ ᐊᓯᔾᔨᖅᑐᖅ ᐊᑐᖅᑕᐅᓂᖓᑦ ᑕᐃᔭᐅᕙᓕᖅᑐᖅ
“ᐃᓄᐃᑦ ᐅᖃᐅᓯᖏᑦ” ᐱᖃᓯᐅᔾᔨᓪᓗᓂ ᐃᓄᐃᓐᓇᖅᑐᓐ
ᐊᒻᒪᓗ ᐃᓄᒃᑎᑐᑦ.  ᐃᓄᐃᑦ ᐅᖃᐅᓯᖏᑦ ᐱᒧᓐᓇᐅᑎᖏᑦ
ᓴᙵᑦᑎᑕᐅᓯᒪᓕᖅᑐᑦ ᓇᓕᒧᒌᓕᖅᑎᑕᐅᓗᑎᒃ ᐅᐃᕖᓄᑦ
ᐊᒻᒪᓗ ᖃᓪᓗᓈᑎᑐᑦ ᐅᖃᐅᓯᖏᓐᓄᑦ ᐱᔪᓐᓇᐅᑎᖏᓐᓄᑦ.
ᓄᑖᕐᒥᒃ ᐃᓗᓕᖃᕐᒪᑦ ᐱᔨᑦᑎᕋᕆᐊᖃᓕᖅᑎᑦᑎᓪᓗᓂ
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐊᑐᖅᑕᐅᓗᑎᒃ ᓄᓇᓕᓐᓂ
ᐱᔨᑦᑎᕈᑕᐅᔪᑦ ᐊᑐᖅᑕᐅᖃᑦᑕᖅᑐᒻᒪᕆᐅᒍᓂ ᐅᖃᐅᓯᖅ.

ᐊᓪᓚᕝᕕᖓᑦ ᐅᖃᐅᓯᕐᓄᑦ ᑲᒥᓯᓇᑉ ᐅᓐᓂᕐᓗᕝᕕ ᐅᖃᑦᑕ -
ᕋᔭᖅᑐᖅ ᓯᖁᒥᑦᑎᔪᖃᕐᓂᕋᐃᔪᖃᕐᓗᓂ ᐃᓕᓴᕆᔭᐅᓯᒪᔪᒥᒃ
ᐅᖃᐅᓯᕐᒥᒃ ᒪᓕᒐᕐᒥ, ᑭᓯᐊᓂ ᓄᑖᕐᒥ ᒪᓕᒐᕐᒥ ᓴᙵᑦᑎ -
ᑕᐅᓯᒪᕗᖅ ᖃᐅᔨᓴᕈᓐᓇᕐᓂᕆᒐᔭᖅᑕᖏᑦ ᖃᐅᔨᓴᕇᖅᓯ -
ᒪᔭᕆᐊᖃᖃᑦᑕᕐᓂᐊᖅᑐᓂ ᑭᓪᓕᖃᖅᑐᒃᑯᑦ ᑕᒪᓐᓇ
ᐅᓐᓂᕐᓗᒍᑎᖃᖅᑐᒥᓂᐅᑎᓪᓗᒍ ᖃᐅᔨᓴᕆᐊᖃᕐᓂᖓᑦ
ᓵᑕᐅᓯᒪᔪᓐᓇᕐᓂᖅᓴᐅᓕᕐᓗᓂ.  ᐅᖃᐅᓯᕐᓄᑦ ᑲᒥᓯᓇ
ᐅᓂᒃᑲᐅᓯᓕᐅᖃᑦᑕᖁᔨᒍᓐᓇᖅᑐᖅ ᖃᐅᔨᓴᖅᑕᒥᓂᒃ ᐊᒻᒪᓗ
ᐃᓯᕐᓗᓂ ᐃᓪᓗᖁᑎᒋᔭᐅᔪᒥᒃ ᑐᑭᓯᒋᐊᕈᑎᖃᕋᓱᐊᕐᓗᓂ.
ᓄᑖᕐᒥ ᐱᑕᖃᕆᕗᖅ ᐋᔩᕋᖃᑎᖃᖅᑎᑦᑎᒍᓐᓇᕐᓗᓂ
ᐅᖃᐅᓯᕐᓄᑦ ᑲᒥᓯᓇ ᐃᓱᒫᓗᒍᑎᒋᔭᐅᔪᒥᒃ ᐋᖅᑮᓇᓱᐊᕐᓗᓂ. 

ᐊᑐᓕᖁᔭᐅᔪᑦ

ᑎᑎᕋᕐᕕᖓ ᐅᖃᐅᓯᓕᕆᓂᕐᒧᑦ ᑲᒥᓴᓇᖓᑦᑕ ᓄᓇᕗᒥ

2. ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓂᖏᓐᓄᑦ
ᒪᓕᒐᖅ:

ᑖᓐᓇ ᒪᓕᒐᒃᓴᖅ ᓄᑖᖑᒐᔭᕐᒪᑦ ᒪᓕᒐᐅᓗᓂ.  ᐱᔾᔪᑎᒋᓗ -
ᐊᖅᑕᖓᑦ ᓴᖅᑭᔮᕐᓂᖅᓴᐅᑎᑕᐅᒋᐊᕐᓗᓂᑦ ᐊᒻᒪᓗ 
ᐸᐸᑕᐅᓗᑎ ᐃᓄᐃᑦ ᐅᖃᐅᓯᖏᑦ.  ᒪᓕᒋᐊᖃᓕᖅᑎᑦᑎᕗᖅ
ᓇᒻᒥᓂᖁᑎᓕᐅᔪᓂᑦ, ᓄᓇᕗᒻᒥ ᑎᒥᐅᔪᓂᑦ, ᒐᕙᒪᑐᖃᒃᑯᓐᓂ
ᐊᒻᒪᓗ ᓄᓇᓕᓐᓂ ᒐᕙᒪᐅᔪᓂ ᐱᔨᑦᑎᕋᖃᑦᑕᕆᐊᖃᕐᓗᑎᒃ
ᐃᓄᐃᑦ ᐅᖃᐅᓯᖏᓐᓂᒃ ᐊᑐᕐᓗᑎᒃ.  ᑖᒃᑯᐊ ᐱᔨᑦᑎᕋᕐᓂᐅᔪᑦ
ᐱᖃᓯᐅᔾᔨᕗᑦ ᑭᐅᔨᐅᔪᑦ ᑐᙵᓴᐃᔩᑦ, ᑐᐊᕕᕐᓇᖅᑐᓕᕆᔨᒃᑯᑦ,
ᑭᐅᔨᒃᑯᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐋᓐᓂᐊᕐᑯᒃᑯᑦ,
ᐄᒐᔭᖅᑖᕐᕕᒃᑯᑦ, ᑐᙵᓴᐃᔨᐅᔪᑦ ᖃᓄᐃᑦᑐᑐᐃᓐᓇᐃᑦ,
ᐅᖄᓚᐅᑎᒃᑯᑦ ᐊᒻᒪᓗ ᐃᒡᓗᒥᐅᑕᐃᑦ ᐱᓪᓗᒋᑦ ᐱᔨᑦᑎᖅᑕ -
ᐅᓂᖏᑦ ᓲᕐᓗ ᐅᖅᓱᐊᓗᓕᕆᔨᒃᑯᑦ ᐊᒻᒪᓗ ᐃᒥᖅᑕᑎᒃᑯᑦ.
ᐊᓪᓚᕝᕕᖓᑦ ᐅᖃᐅᓯᕐᓄᑦ ᑲᒥᓯᓇᑉ ᓴᖅᑮᒋᐊᓕᒃ
ᐅᖃᐅᓯᓕᕆᓂᕐᒧᑦ ᐸᕐᓇᒍᑎᒃᓴᖏᑕ ᐊᑐᐊᒐᖏᓐᓂ
ᓇᒻᒥᓂᖁᑎᓕᐅᔪᓄᑦ. 

ᒪᓕᒐᒃᓴᐅᔪᖅ ᐋᖅᑮᓂᖃᕋᔭᕆᕗᖅ ᑕᐃᒎᓯᓕᐅᖅᑎᒃᑯᓐᓂ,
ᐃᓄᐃᑦ ᐅᖃᐅᓯᓕᕆᓂᕐᒧᑦ ᑲᑎᒪᔨᖏᓐᓂ. ᑕᐃᒎᓯᓕᐅᖅᑎᒃᑯᑦ
ᑎᒥᐅᕗᑦ ᑲᒪᒋᔭᖃᕋᔭᖅᑐᑦ ᐋᖅᑮᓗᑎᒃ, ᐊᔾᔨᒌᓕᖅᓱᐃᓗᑎᒃ
ᑐᑭᐅᔪᓂᑦ, ᓴᖅᑮᕙᓪᓗᑎᒃ ᐊᒻᒪᓗ ᐋᖅᑮᓗᑎᒃ ᓇᓕᐊᑦ
ᐃᓄᒃᑎᑑᕈᓐᓇᖅᓯᓂᖃᕐᒪᖔᑕ. ᐅᖃᐅᓯᕐᓄᑦ ᑲᒥᓯᓇ
ᐅᖃᐅᔾᔨᒋᐊᕈᓐᓇᕐᒥᔪᖅ ᑕᐃᒎᓯᓕᐅᖅᑎᒃᑯᓐᓄᑦ ᑲᑎᒪᔨᐅᔪᑦ
ᐅᖃᐅᔾᔭᐅᒋᐊᕈᒪᑐᐊᕐᓂᕈᑎᒃ. 

ᒪᓕᒐᖅ ᓴᖅᑮᒐᔭᕐᒥᔪᖅ ᐅᖃᐅᓯᓕᕆᓂᕐᒧᑦ ᒥᓂᔅᑕᒥ
ᑲᒪᒋᔭᖃᕋᔭᖅᑐᖅ ᐋᖅᑮᓗᓂ ᐊᑐᐊᒐᕐᓂ ᐊᒻᒪᓗ ᐱᓕᕆᐊᕐᓂᒃ
ᓴᖅᑭᔮᖅᑎᑕᐅᓂᖏᓐᓂ ᐊᒻᒪᓗ ᐸᐸᑕᐅᓂᖏᓐᓂ ᐃᓄᐃᑦ
ᐅᖃᐅᓯᖏᓐᓂᒃ. ᒥᓂᔅᑕᐅᔪᖅ ᐅᐸᓗᖓᐃᔭᐃᔭᕆᐊᓕᒃ
ᐸᕐᓇᒍᑎᒥᒃ ᖃᓄᖅ ᓴᖅᑭᔮᖅᑎᑦᑎᒋᐊᕋᔭᕐᒪᖔᕐᒥᒃ ᐊᒻᒪᓗ
ᐸᐸᑕᐅᓗᑎᒃ ᐃᓄᐃᑦ ᐅᖃᐅᓯᖏᓐᓂᒃ ᐊᒻᒪᓗ
ᐅᓂᒃᑳᓕᐅᖅᐸᓪᓗᓂ ᒪᓕᒐᓕᐅᕐᕕᒻᒧᑦ ᖃᓄᐃᓕᖓᓕᕐᓂ -
ᕆᔭᖓᓂᒃ ᖃᓄᖅᑑᕈᑎᑉ ᐅᓂᒃᑳᖅᓯᒪᔪᓂᒃ. 

ᐊᒥᓲᓂᖅᓴᐅᓕᖅᑎᓪᓗᒋᑦ ᐅᖃᐅᓯᓕᕆᓂᕐᒧᑦ ᐱᔨᑦᑎᕐᓂᐅᔪᑦ
ᒪᓕᒐᖅᑎᒎᖓᔪᑦ ᑕᒪᐃᓐᓂ ᐱᓕᕆᐊᖏᑦ ᐅᖃᐅᓯᕐᓄᑦ
ᑲᒥᓯᓇᑉ ᒪᓕᓪᓗᒍ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖓᑦ
ᒪᓕᒋᐊᖃᕋᔭᕐᒥᔪᖅ ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓂᖏᓐᓄᑦ

ᒪᓕᒐᕐᒧᑦ, ᑲᒪᒋᔭᕆᐊᓕᖏᑦ ᐱᓕᕆᐊᒃᓴᖏᑦ ᐅᑯᓂᖓ
ᐱᖃᓯᐅᔾᔨᓪᓗᑎᒃ: 

ᐅᓐᓂᕐᓗᕝᕕᒃ − ᐅᓐᓂᕐᓗᕝᕕᐅᓗᓂ, ᖃᐅᔨᓴᖃᑦᑕᕐᓗᓂ
ᐊᒻᒪᓗ ᐅᓂᒃᑳᓕᐅᕐᓗᓂ ᐅᓐᓂᕐᓗᒍᑕᐅᔪᑦ ᐱᓪᓗᒋᑦ,
ᑭᒡᒐᖅᑐᐃᓗᓂ ᐊᒻᒪᓗ ᐊᔭᐅᕆᕙᓪᓗᓂ ᐅᖃᐅᓯᓕᕆᓂᕐᒧᑦ
ᒪᓕᒐᕐᓂᒃ.

ᓴᖅᑭᔮᕆᐊᖅᑎᑦᑎᓂᖅ − ᐱᔪᐅᑎᐅᔪᓂᒃ ᐊᒻᒪᓗ
ᖃᓄᐃᓕᖓᓕᕐᓂᖓᓂᒃ ᐃᓕᓴᕆᔭᐅᓯᒪᔪᑦ ᐅᖃᐅᓯᓐᓂ,
ᐅᐸᒍᑎᕙᓪᓗᓂ ᐊᒻᒪᓗ ᐋᖅᑮᕙᓪᓗᓂ ᐃᓄᓐᓂᒃ
ᑭᒃᑯᑐᐃᓐᓇᕐᓂᒃ ᖃᓄᐃᓕᐅᕈᑎᒋᔭᐅᔪᓄᑦ, ᐃᑲᔪᖅᑐᐃᓗᓂ
ᐅᖃᐅᓯᓕᕆᓂᕐᒧᑦ ᐱᓕᕆᐊᖑᔪᓂᒃ, ᖃᐅᔨᓴᖅᐸᓪᓗᓂ,
ᐅᐊᑦᑎᓗᓂ ᐱᕙᓪᓕᐊᔪᑎᒎᖓᔪᓂᒃ ᐊᒻᒪᓗ ᓴᖅᑮᕙᓪᓗᓂ
ᐱᕙᓪᓕᐊᔪᑦ ᓴᒃᑯᑕᐅᓂᕆᓲᖏᓐᓂ ᐅᖃᐅᓯᓕᕆᓂᕐᒧᑦ
ᐱᔾᔪᑎᓕᓐᓂᒃ. 

ᐅᐊᑦᑎᕙᓪᓗᓂ − ᖃᐅᔨᓴᖅᑕᖏᓐᓂ ᕿᓂᕐᓗᓂ ᐃᓕᖅᑯᓯ -
ᕆᔭᐅᕙᒃᑐᓂᒃ ᓯᖁᒥᑦᑎᓂᖏᓐᓂ, ᖃᐅᔨᓴᖅᐸᓪᓗᓂ, ᐅᖃᖃ -
ᑎᒋᕙᓪᓗᓂᒋᑦ ᓄᓇᕗᑦ ᒐᕙᒪᖏᑦ, ᓄᓇᓕᓐᓂ ᒐᕙᒪᐅᔪᐃᑦ,
ᓇᒻᒥᓂᖁᑎᓖᑦ ᐊᒻᒪᓗ ᐊᓯᖏᑦ ᑎᒍᒥᐊᖅᑎᐅᖃᑕᐅᔪᐃᑦ. 

ᒪᓕᒐᒃᓴᓕᕆᓂᕐᒧᑦ ᕿᒥᕐᕈᕙᓪᓗᓂ − ᕿᒥᕐᕈᕙᓪᓗᓂ ᐊᒻᒪᓗ
ᐊᑐᓕᖁᔨᕙᓪᓗᓂ ᐊᓯᔾᔨᕆᐊᖃᖅᑐᒋᔭᖏᓐᓂᒃ, ᖃᐅᔨᓴᕐᓗᓂᒋᑦ
ᑎᑎᕋᖅᑕᐅᓂᖏᓐᓂ ᐊᒻᒪᓗ ᐊᑐᓕᖅᑎᑕᐅᓂᖏᓐᓂ
ᒪᓕᒐᒃᓴᓂ, ᑐᓴᖅᑎᑦᑎᕙᓪᓗᓂ ᓄᓇᕗᑦ ᒐᕙᒪᖏᓐᓂ ᐊᒻᒪᓗ
ᐱᓕᕆᖃᑎᒋᕙᓪᓗᒋᑦ ᑎᒍᒥᐊᖅᑎᐅᖃᑕᐅᔪᑦ
ᐅᖃᐅᓯᓕᕆᓂᕐᒧᑦ.

ᐅᖃᐅᓯᓕᕆᓂᕐᒧᑦ ᐸᕐᓇᒃᐸᓪᓗᓂ − ᐃᑲᔪᖅᐸᓪᓗᓂᒋᑦ
ᓇᒻᒥᓂᖁᑎᓕᐅᔪᑦ ᒪᓕᒃᑲᓗᐊᕐᒪᖔᑕ ᓄᑖᕐᒥᒃ ᒪᓕᒐᕐᒥᒃ.

ᐃᓄᐃᑦ ᐅᖃᐅᓯᓕᕆᓂᕐᒧᑦ ᑲᑎᒪᔨᖏᑦ −
ᐱᓕᕆᖃᑎᒋᕙᓪᓗᓂᒋᑦ, ᖃᐅᔨᓴᕐᓗᓂ, ᐃᑲᔪᕐᓗᒋᑦ ᐊᒻᒪᓗ
ᑲᑎᒪᔪᓅᖅᐸᓪᓗᓂ.

ᓇᓗᓇᙱᒻᒪᑦ ᐊᒥᓱᕈᒃᑲᓐᓂᕐᓂᐊᕐᓂᖏᓐᓂᒃ ᖃᐅᔨᒋᐊᖅᑐᐃᑦ,
ᐃᓱᒫᓘᑎᐅᔪᐃᑦ, ᐊᒻᒪᓗ ᐃᑲᔪᖅᑕᐅᔪᒪᔪᑦ ᐊᓪᓚᕝᕕᐅᔪᑉ



ᖃᐅᔨᓴᖅᑕᐅᔭᕆᐊᓕᓐᓂ ᑲᒪᔨ/ᖃᐅᔨᓴᖅᑎ 
(ᐃᓄᐃᑦ ᐅᖃᐅᓯᖓᓂᒃ ᐊᑐᕐᓗᓂ) – (ᓄᑖᖅ
ᐃᖅᑲᓇᐃᔮᒃᓴᖅ). ᐱᔨᑦᑎᖅᐸᓪᓗᓂ ᐃᓄᓐᓂᒃ ᑭᒃᑯᑐᐃᓐᓇᕐᓂᒃ
ᐊᑐᕐᓗᓂ ᐃᓄᐃᑦ ᐅᖃᐅᓯᖓᓂᒃ.  ᐅᓐᓂᕐᓗᒍᑕᐅᔪᓂᒃ
ᑲᒪᕙᓪᓗᓂ ᐊᒻᒪᓗ ᑭᐅᖃᑦᑕᕐᓗᓂᒋᑦ, ᖃᐅᔨᓴᕐᓗᓂ ᐊᒻᒪᓗ
ᖃᐅᔨᒋᐊᕋᓱᐊᖅᑐᓂᒃ ᐱᓕᕆᐊᖃᖅᐸᓪᓗᓂ, ᐃᑲᔪᖅᐸᓪᓗᓂ
ᐅᖃᐅᓯᓕᕆᓂᕐᒧᑦ ᐸᕐᓇᒍᑎᐅᔪᓂᒃ, ᑎᑎᖅᑲᖁᑎᓂᒃ
ᑐᖅᑯᐃᕙᓪᓗᓂ ᖃᐅᔨᓴᕈᑎᒥᓂᐅᔪᓂᒃ ᐊᒻᒪᓗ ᐅᓂᒃᑳᕐᓂᒃ,
ᐃᑲᔪᖅᐸᓪᓗᓂ ᐅᖃᐅᓯᕐᓄᑦ ᑲᒥᓯᓇᒥᒃ ᖃᐅᔨᒋᐊᕐᕕᖃ -
ᓕᕋᐃᑉᐸᑦ ᐃᓄᐃᑦ ᐅᖃᐅᓯᖓᓂᒃ ᐅᖃᓲᖑᔪᓂᒃ, ᐊᒻᒪᓗ
ᑐᓴᐅᒪᖃᑎᖃᖅᐸᓪᓗᓂ ᐊᒻᒪᓗ ᑭᒃᑯᑐᐃᓐᓇᕐᓂᒃ
ᐱᓕᕆᖃᑎᖃᖅᐸᓪᓗᓂ ᐃᓄᐃᑦ ᐅᖃᐅᓯᖓᒍᑦ.

ᓇᒻᒥᓂᖁᑎᓕᐅᔪᓂᒃ ᐱᓕᕆᖃᑎᖃᒌᑦᑎᑦᔨ − (ᓄᑖᖅ
ᐃᖅᑲᓇᐃᔮᒃᓴᖅ).  ᑲᑎᒪᖃᑎᖃᖅᐸᓪᓗᓂ ᐅᓂᒃᑳᕐᓗᓂ
ᓇᒻᒥᓂᖁᑎᓕᐅᔪᓄᑦ ᑎᒥᓄᑦ ᐊᒻᒪᓗ ᕕᔅᓂᔅᓯᐅᔪᓄᑦ
ᑲᒪᒋᔭᕆᐊᖃᕐᓂᖏᓐᓂ ᒪᓕᓪᓗᑎᒃ ᓄᑖᕐᒥ ᒪᓕᒐᕐᒥ.
ᐃᑲᔪᕐᓗᓂᒋᑦ ᓇᒻᒥᓂᖁᑎᓕᐅᔪᑦ ᑎᒥᐅᔪᑦ ᐋᖅᑮᑎᓪᓗᒋᑦ
ᐅᖃᐅᓯᓕᕆᓂᕐᒧᑦ ᐸᕐᓇᒍᑎᖏᓐᓂ. 

ᑐᓴᐅᒪᑎᑦᑎᖃᑦᑕᐅᑎᓕᕆᔨ− ᐱᓕᕆᖃᑎᒋᔭᐅᕙᓪᓗᑎᒃ
ᐱᕙᓪᓕᐊᔪᓕᕆᔨᐅᔪᐃᑦ, ᓴᖅᑭᔮᖅᑎᑦᑎᒋᐊᖅᐸᓪᓗᓂ
ᐅᖃᐅᓯᕆᔭᐅᔪᑦ ᐱᔪᓐᓇᐅᑎᖏᓐᓂ, ᐃᓚᐅᕙᓪᓗᓂ ᐊᒻᒪᓗ
ᐋᖅᑮᕙᓪᓗᓂ ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᖃᓄᐃᓕᐅᕈ -
ᑎᒋᔭᐅᔪᓂᒃ, ᓴᖅᑮᕙᓪᓗᓂ ᐊᓪᓚᕝᕕᑉ ᐱᕙᓪᓕᐊᔪᖁᑎᖏᓐᓂ
ᐊᒻᒪᓗ ᐊᖏᓯᓐᓂᒃ ᐱᕙᓪᓕᐊᔪᓂ ᓴᖅᑭᑕᐅᔭᕆᐊᓕᓐᓂ,
ᐃᑲᔪᖅᐸᓪᓗᓂ ᐊᕐᕌᒍᑕᒫᑦ ᐅᓂᒃᑳᓕᐊᓂᒃ, ᐃᑭᐊᖅᑭ -
ᕕᒻᒦᑦᑐᒃᓴᓂ ᑲᒪᕙᓪᓗᓂ ᐊᒻᒪᓗ ᐋᖅᑭᐅᒪᑎᑉᐸᓪᓗᓂᐅᒃ. 

ᒪᓕᒐᓕᕆᔨ − ᑕᒪᓐᓇ ᐊᑐᖅᑕᐅᓂᖅᓴᐅᓂᐊᖅᑐᒋᔭᐅᕗᖅ
ᒪᓕᒐᓕᕆᔨᐅᔪᖅ ᑳᓐᑐᕌᒃᑦ−ᒦᑦᑐᖅ ᐃᑲᔪᖃᑦᑕᕐᓂᐊᕐᓗᓂ
ᖃᐅᔨᓴᖅᑕᐅᔪᓂᒃ ᐊᒻᒪᓗ ᐃᑲᔪᖅᐸᓪᓗᓂ ᓴᖅᑭᑕᐅᓂᐅᓴᔪᓂᒃ
ᓄᑖᕐᓂᒃ ᐊᓪᓚᕝᕕᑉ ᖃᐅᔨᓴᐅᓯᖏᓐᓂᒃ ᐊᒻᒪᓗ
ᐅᓐᓂᕐᓗᒍᑕᐅᔪᑦ ᐊᖅᑭᒃᑕᐅᔾᔪᓯᖏᓐᓂ ᐊᑐᐊᒐᕐᓂ. 

ᑖᔅᓱᒪᑉ ᐱᔨᑦᑎᕆᐊᖃᕋᔭᖅᑕᖏᑦ. ᑕᒪᓐᓇ ᐱᔾᔪᑎᒋᓪᓗᒍ
ᐱᔪᓐᓇᕆᐊᖃᕋᔭᕋᑦᑕ ᑲᒪᒋᓗᒋᑦ ᑕᒪᒃᑯᐊ
ᐱᓕᕆᐊᒃᓴᐅᓂᐊᖅᑐᐃᑦ. 

3. ᐊᑐᓕᖁᔭᐅᔪᑦ:
1. ᐊᑐᓕᖁᔨᕗᒍᑦ ᑮᓇᐅᔾᔭᒃᓵᖅᑕᖃᕐᓗᓂ ᐊᒻᒪᓗ ᐊᑐᕋᒃᓴᓂᒃ

ᑎᓴᒪᓄᑦ ᐃᖅᑲᓇᐃᔮᒃᓴᓄᑦ ᐊᓪᓚᕝᕕᖓᓄᑦ ᐅᖃᐅᓯᕐᓄᑦ
ᑲᒥᓯᓇᑉ.

2. ᐊᑕᐅᓯᕐᒥ ᐃᖅᑲᓇᐃᔮᕐᒥᒃ ᐲᖅᓯᒐᔭᖅᑐᒍᑦ.
3. ᐊᓯᔾᔨᖅᑕᐅᑲᐅᑎᒋᔪᓐᓇᕐᓂᓕᒫᖓᑦ ᒪᓕᓪᓗᒍ

ᐊᓯᔾᔨᖅᑕᐅᑲᐅᑎᒋᔭᕆᐊᓕᒃ ᒪᓕᒐᖅ ᐊᑐᖅᑕᐅᓕᖅᐸᑦ. 

ᐃᖅᑲᓇᐃᔭᖅᑎᖃᕆᐊᖃᖅᑐᒍᑦ ᑲᒪᒋᔭᐅᓂᐊᕐᓗᑎᒃ ᓄᑖᑦ
ᐱᓕᕆᐊᒃᓴᐅᓂᐊᖅᑐᐃᑦ: 

ᐅᖃᐅᓯᕐᓄᑦ ᑲᒥᓯᓇ − ᐱᓕᕆᐊᒃᓴᖏᑦ ᑕᒪᒃᑮᓐᓄᒃ
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖅ ᐊᒻᒪᓗ ᐃᓄᐃᑦ
ᐅᖃᐅᓯᖏᑦ ᓴᐳᔾᔭᐅᓂᖏᓐᓄᑦ ᒪᓕᒐᖅ.

ᑐᑭᒧᐊᒃᑎᑦᑎᔨ ᐊᑐᐊᒐᓕᕆᓂᕐᒧᑦ − (ᓄᑖᖅ 
ᐃᖅᑲᓇ ᐃ ᔮᒃᓴᖅ). ᑲᒪᒋᔭᖃᖅᐸᒃᑲᔭᕐᓗᓂ ᐅᓐᓂᕐᓗᖑᑕᐅᔪᓂᒃ
ᐊᒻᒪᓗ ᖃᐅᔨᓴᕐᓂᐅᔪᓂᒃ, ᒪᓕᒐᕐᒥᒃ ᖃᐅᔨᓴᕐᓗᓂ, ᐃᑲᔪᕐᓗᓂ
ᐅᖃᐅᓯᓕᕆᓂᕐᒧᑦ ᐸᕐᓇᒍᑎᐅᔪᓂᒃ ᑖᒃᑯᓂᖓ ᒐᕙᒪᒃᑯᓐᓂ,
ᓄᓇᓕᓐᓂ ᒐᕙᒪᐅᔪᓂᒃ ᐊᒻᒪᓗ ᓇᒻᒥᓂᖁᑎᓕᐅᔪᓂᒃ
ᑎᒥᐅᔪᓂ. 

ᖃᐅᔨᓴᖅᑕᐅᔭᕆᐊᓕᓐᓂ ᑲᒪᔨ/ᖃᐅᔨᓴᖅᑎ (ᐅᐃᕖᑎᑐᑦ) –
(ᓄᑖᖅ ᐃᖅᑲᓇᐃᔮᒃᓴᖅ). ᐱᔨᑦᑎᖅᐸᓪᓗᓂ ᐃᓄᓐᓂᒃ
ᑭᒃᑯᑐᐃᓐᓇᕐᓂᒃ ᐅᐃᕖᑎᑐᑦ.  ᐅᓐᓂᕐᓗᒍᑕᐅᔪᓂᒃ ᑲᒪᕙᓪᓗᓂ
ᐊᒻᒪᓗ ᑭᐅᖃᑦᑕᕐᓗᓂᒋᑦ, ᖃᐅᔨᓴᕐᓗᓂ ᐊᒻᒪᓗ ᖃᐅᔨᒋ ᐊᕋᓱ -
ᐊᖅᑐᓂᒃ ᐱᓕᕆᐊᖃᖅᐸᓪᓗᓂ, ᐃᑲᔪᖅᐸᓪᓗᓂ ᐅᖃᐅᓯᓕ -
ᕆᓂᕐᒧᑦ ᐸᕐᓇᒍᑎᐅᔪᓂᒃ, ᑎᑎᖅᑲᖁᑎᓂᒃ ᑐᖅᑯᐃᕙᓪᓗᓂ
ᖃᐅᔨᓴᕈᑎᒥᓂᐅᔪᓂᒃ ᐊᒻᒪᓗ ᐅᓂᒃᑳᕐᓂᒃ, ᐃᑲᔪᖅᐸᓪᓗᓂ
ᐅᖃᐅᓯᕐᓄᑦ ᑲᒥᓯᓇᒥᒃ ᖃᐅᔨᒋᐊᕐᕕᖃ ᓕᕋᐃᑉᐸᑦ ᐅᐃᕖᑎᑑ -
ᓲᖑᔪᓂᒃ, ᐊᒻᒪᓗ ᑐᓴᐅᒪᖃᑎᖃᖅᐸᓪᓗᓂ ᐊᒻᒪᓗ
ᑭᒃᑯᑐᐃᓐᓇᕐᓂᒃ ᐱᓕᕆᖃᑎᖃᖅᐸᓪᓗᓂ ᐅᐃᕖᑎᑐᑦ. 

ᑎᑎᕋᕐᕕᖓ ᐅᖃᐅᓯᓕᕆᓂᕐᒧᑦ ᑲᒥᓴᓇᖓᑦᑕ ᓄᓇᕗᒥ

2008-09-ᒧᑦ ᐱᓕᕆᐊᕆᔭᐅᓂᐊᖅᑐᑦ
ᐸᕐᓇᒍᑎᖏᑦ

ᐅᔾᔨᖅᓱᓕᖅᑎᑦᑎᒋᐊᕐᓗᑕ ᑐᑭᓯᔭᐅᔭᕆᐊᓖᑦ ᐃᓄᓐᓄᑦ
ᑭᒃᑯᑐᐃᓐᓇᕐᓄᒃ ᓱᖅᑯᐃᓇᑦᑎᐊᕋᔭᕋᓗᐊᕐᒪᖔᑕ,
ᐊᔾᔨᒌᖃᑦᑕᕐᓗᑎᒃ ᐊᒻᒪᓗ ᑐᑭᓯᔭᐅᔪᓐᓇᕐᓗᑎᒃ. ᓴᙱᔪᒻᒪᕆᒻᒥᒃ
ᐃᓄᓐᓂᒃ ᑭᒃᑯᑐᐃᓐᓇᕐᓂᒃ ᐅᔾᔨᖅᓱᕆᐊᓕᖅᑎᑦᑎᔭᕆ -
ᐊᖃᖅᑐᒍᑦ ᑐᑭᓯᑎᑦᑎᖁᓪᓗᑕ ᐊᓯᔾᔨᕐᓂᐅᔪᓂᒃ ᓄᑖᕐᓄᒃ
ᐱᖁᔮᓐᓄᒃ ᐊᓯᔾᔨᕈᑕᐅᔭᕆᐊᖃᖅᑐᓄᑦ, ᐊᒻᒪᓗ ᐊᓯᔾᔨᕐᓂᕆ -
ᒐᔭᖅᑕᖏᑦ ᐱᓕᕆᐊᒃᓴᑦᑕ ᐊᓪᓚᕝᕕᑦᑕ ᐊᒻᒪᓗ
ᐃᓕᖅᑯᓯᓕᕆᔨᒃᑯᑦ ᐱᓕᕆᐊᒃᓴᖏᑦ ᑐᑭᓯᐅᒪᓂᖅᓴᐅᔭᕆ -
ᐊᖃᕋᔭᕐᒥᒻᒪᑕ. 

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖓᑦ ᐊᓯᔾᔩᔭᕆ -
ᐊᖃᖅᑎᑦᑎᕗᖅ ᐱᖃᓯᐅᔾᔭᐅᓂᖓᓂ ᐅᓐᓂᕐᓗᒍᑕᐅᓂᕐᒧᑦ
ᐊᐅᓚᓂᖏᓐᓂ ᐃᓚᒋᔭᐅᓕᕐᓗᓂ ᐋᔩᕋᕐᓂᖅ. ᐊᓪᓚᕝᕕᕗᑦ
ᐋᖅᑮᔭᕆᐊᖃᕋᔭᖅᑐᖅ ᐊᒻᒪᓗ ᐊᑐᓕᖅᑎᑦᑎᓗᓂ
ᐋᔩᕋᖃᑎᒌᓐᓂᕐᒧᑦ ᐊᐅᓚᓂᕐᒥᒃ ᐃᖅᑲᓇᐃᔭᖅᑎᐅᔪᑦ
ᐱᓕᒻᒪᒃᓴᖅᑕᐅᔭᕆᐊᖃᕋᔭᖅᑑᓪᓗᑎᓪᓘᓐᓃᑦ ᐋᔩᕋᕐᓂᕐᒥ
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᑖᕐᓗᑎ ᓯᓚᑖᓃᑦᑐᒥ ᐊᓪᓚᕝᕕᑦᑕ
“ᐊᑐᖅᑕᐅᔭᕆᐊᖃᓕᕋᐃᑉᐸᑦ” ᐊᑐᖅᑕᐅᕙᓪᓗᓂ. ᐊᓯᔾᔨᕐᓂᕗᑦ
ᐅᓐᓂᕐᓗᒍᑎᖃᕐᓂᕐᒧᑦ ᐊᐅᓚᓂᖓᑦ ᐱᖃᓯᐅᔾᔨᒐᔭᕆᕗᖅ
ᓄᑖᕐᓂ ᖃᐅᔨᓴᕐᓂᕐᒧᑦ ᓴᙱᓂᐅᔪᓂᒃ, ᐊᒻᒪᓗ ᓵᑕᐅᓯᒪᔪᓐᓇ -
ᓂᖅᓴᐅᓕᕐᓗᑕ ᐃᓗᐊᓃᑦᑐᑎᒃ ᑕᒪᒃᑯᐊ ᓄᑖᑉ ᐱᖁᔮᓐᓂᒃ.

ᐊᓪᓚᕝᕕᕗᑦ ᓴᖅᑮᔭᕆᐊᖃᕋᔭᕆᕗᖅ ᓄᑖᕐᒥ ᐃᓄᓐᓄᑦ
ᑭᒃᑯᑐᐃᓐᓇᕐᓄᑦ ᑐᑭᓯᒋᐊᕈᑎᓂᒃ ᑲᑎᖅᓱᖅᓯᒪᔪᓂᒃ ᐊᒻᒪᓗ
ᐱᐅᓯᑎᒋᐊᕐᓗᒍ ᐃᑭᐊᖅᑭᕕᕗᑦ ᐊᓯᔾᔨᖅᑕᐅᓂᖏᑦ ᒪᓕᒐᖅ
ᒪᓕᓪᓗᒍ ᒪᓕᔾᔫᒥᓕᕋᔭᕋᑦᑎᒍ. 

ᓄᑖᒃ ᐅᖃᐅᓯᓕᕆᓂᕐᒧᑦ ᒪᓕᒑᒃ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ
ᒪᓕᒐᖓᑦ ᐊᒻᒪᓗ ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓂᖏᓐᓄᑦ
ᒪᓕᒐᖅ ᑲᔪᓯᒍᑎᒃ ᐊᒻᒪᓗ ᒪᓕᒐᙳᕈᑎᒃ ᐊᓪᓚᕝᕕᕗᑦ
ᑲᒪᒋᔭᖃᕐᓂᖅᓴᐅᓕᕐᓂᐊᕐᒪᑦ ᐊᕐᕌᒎᓂᐊᖅᑐᓂᒃ ᐊᑐᓕᖅᑎ -
ᑕᐅᓂᖏᓐᓂ ᒪᓕᒐᐅᔫᑉ. ᑲᒪᒋᔭᖃᕐᓂᖅᓴᐅ ᓕᕋᔭᖅᑐᒍᑦ
ᐃᖅᑲᓇᐃᔭᖅᑎᒃᓴᐅᔪᓂᑦ ᐋᖅᑮᒋᐊᕐᓗᑕ ᐊᓪᓚᕝᕕᑦᑎᓐᓂ
ᐊᒻᒪᓗ ᐃᓚᓕᐅᑎᓗᒋᑦ ᑎᓴᒪᐅᔪᑦ ᐃᖅᑲᓇᐃᔮᒃᓴᐅᒐᔭᖅᑐᑦ
ᐊᒻᒪᓗ ᐊᑕᐅᓯᕐᒥ ᐃᖅᑲᓇᐅᔮᕐᒥᒃ ᐲᖅᑎᑦᑎᓗᑕ
ᐊᔾᔨᖃᖁᓪᓗᒋᑦ ᐱᓕᕆᐊᒃᓴᒃᑲᓐᓂᐅᓂᐊᖅᑐᑦ ᑲᒪᒋᔭᕆᐊᓕᒃᐳᑦ
ᒪᓕᓪᓗᒍ ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓂᖏᓐᓄᑦ ᒪᓕᒐᖅ.
ᐃᓚᓕᐅᔾᔨᓗᓂ ᐃᖅᑲᓇᐃᔮᒃᓴᐅᓂᐊᖅᑐᓂᒃ ᐊᖏᓂᖅᓴᒥᒃ
ᐊᓪᓚᕝᕕᖃᕆᐊᖃᕋᔭᕆᕗᒍᑦ.

ᐊᓪᓚᕝᕕᕗᑦ ᐱᓕᕆᖃᑎᖃᑦᑎᐊᕆᐊᓕᒃ ᓇᒻᒥᓂᖁᑎᓕᐅᔪᓂᒃ
ᐃᑲᔪᕋᔭᕐᓗᑕ ᐊᒻᒪᓗ ᑐᑭᒧᐊᒃᑎᓪᓗᒋᑦ. ᑕᐃᒪᐃᒃᑯᑦᑕ
ᐱᔭᕆᐊᑭᓐᓂᖅᓴᐅᒃᑰᔭᖅᑐᑦ ᐱᔨᑦᑎᓕᕈᑎᒃ ᐃᓄᐃᑦ
ᐅᖃᐅᓯᖓᒍᑦ ᐱᑕᖃᖅᐸᓚᐅᙱᑦᑐᓂ ᓄᑖᖅ ᒪᓕᒐᖅ
ᓴᖅᑭᓚᐅᖅᑎᓐᓇᒍ. ᐱᓕᕆᐊᒃᓴᖃᓕᕋᔭᖅᑐᒍᑦ ᓴᖅᑮᓗᑕ
ᑐᓂᓯᓕᕐᒥᓗᑕ ᑐᑭᓯᒋᐊᕈᑏᑦ ᑲᑎᖅᓱᖅᓯᒪᓂᖏᓐᓂ ᐊᒻᒪᓗ
ᑐᑭᓯᒋᐊᖅᑎᑦᑎᖃᑦᑕᕐᓗᑕ ᑲᑎᒪᑎᑦᑎᓂᒃᑯᑦ.

ᐃᓕᖅᑯᓯᓕᕆᔨᒃᑯᓐᓂ ᐱᓕᕆᖃᑎᖃᑦᑎᐊᕆᐊᖃᕐᓂᐊᕐᒥᔪᒍᑦ
ᐊᑐᓕᖅᑎᑕᐅᓂᖏᑦ ᒪᓕᒐᐅᔫᒃ ᐊᒻᒪᓗ ᐊᓯᔾᔨᖅᐸᓪᓕ ᐊᓂᖃ -
ᓕᖅᑎᓪᓗᑕ ᒪᓕᒐᖅ ᒪᓕᓪᓗᒍ ᐱᔭᕆᐊᑭᒍᓐᓇᕐᓂ ᓕᒫᖑᒎ -
ᕋᔭᕐᒪᑦ. ᐊᑕᐅᓯᕐᒥᒃ ᐱᓗᐊᖅᑐᒥᒃ ᐱᓕᕆᖃᑎᖃ ᕈ ᑎᖃ ᕆ ᐊᖃ -
ᕋᔭᖅᑐᒍᑦ ᐃᓕᖅᑯᓯᓕᕆᔨᒃᑯᓐᓂ ᑭᒃᑯᑐᐃᓐᓇᕐᓂᒃ

ᐅᓂᒃᑳᖏᑦ

ᑮᓇᐅᔾᔭᒃᓵᕆᔭᐅᔪᑦ
ᐃᖅᑲᓇᐃᔭᓚᐅᑲᒃᑐᑦ ᑮᓇᐅᔭᓕᐊᖏᑦ

ᓄᒃᑕᕐᓂᕐᒧᑦ
ᐱᓕᕆᔾᔪᑕᐅᕙᒃᑐᑦ ᐱᖁᑏᓪᓗ
ᐊᑭᓕᕐᑕᐅᓯᒪᔪᑦ ᐱᔨᑦᑎᕈᑏᑦ
ᐃᒡᓗᒧᑦ ᐊᑭᓕᕆᐊᓕᖕᓄᑦ
ᑲᓐᑐᓚᒃᓯᓯᒪᓂᕐᒧᑦ ᐱᔨᑦᑎᕈᑏᑦ
ᐊᑭᓕᕆᐊᓕᖕᓄᑦ ᐊᑭᓕᐅᑏᓪᓗ
ᐊᓯᖏᑦ ᐊᑭᓕᕆᐊᓖᑦ
ᑕᖏᓖᑦ ᐱᖁᑎᒋᔭᐅᔪᑦ
ᖃᕆᓴᐅᔭᕐᒨᓕᖓᔪᓄᑦ

ᑲᑎᓪᓗᒋᑦ

292,775.44

14,772.86

7,901.77

-

1,719.40

110,409.14

-

-

137,224.56

(7,657.53)

129,567.03)

25,227.14

33,221.68

6,146.11

1,793.39

3,135.00

4,688.71

(2,901.77)

5,000.00

3,280.60

79,590.86

209,157.89



ᐊᕐᕌᒍᑕᒫᕐᓯᐅᒻᒧᑦ ᐅᓂᒃᑳᓕᐊᖅ
UKIUP NUNNGUTAANUT NAUNAITKUTIT

ANNUAL REPORT

RAPPORT ANNUEL

ᑎᑎᕋᕐᕕᖓ ᐅᖃᐅᓯᓕᕆᓂᕐᒧᑦ ᑲᒥᓴᓇᖓᑦᑕ ᓄᓇᕗᒥ
TITIRAQVIANIT KAMISSINAP ILITARIYAUHIMAYUNUT UQAUHIIT NUNAVUNMI

THE OFFICE OF THE LANGUAGES COMMISSIONER OF NUNAVUT

LE BUREAU DU COMMISSAIREAUX LANGUES DU NUNAVUT

ᑎᑎᕋᕐᕕᖓ ᐅᖃᐅᓯᓕᕆᓂᕐᒧᑦ ᑲᒥᓴᓇᖓᑦᑕ ᓄᓇᕗᒥ
TITIRAQVIANIT KAMISSINAP ILITARIYAUHIMAYUNUT UQAUHIIT NUNAVUNMI

THE OFFICE OF THE LANGUAGES COMMISSIONER OF NUNAVUT

LE BUREAU DU COMMISSAIREAUX LANGUES DU NUNAVUT

BOX/C.P. 309, IQALUIT, NU X0A 0H0

867.975.5125 867.979.8623 1.877.836.2280

LANGCOMM@ASSEMBLY.NU.CA

www.langcom.nu.ca
�

��
�� �$�




